
KIRISH
Mavzuning dolzarbligi. Mamlakatimizda amalga oshirilayotgan ta’lim islohotlari jarayonida o‘qituvchi faoliyatiga qo‘yiladigan talablar uning ham kasbiy, ham shaxsiy faoliyati bilan bog‘liq masalalarni ro‘yobga chiqarishda muhim ahamiyat kasb etmoqda. 
Prezidentimiz I.A. Karimovning zamonaviy o‘qituvchi timsoliga bergan tavsifida bu masalaning turli xil jabhadan ko‘rish mumkinligi, o‘qituvchi timsoli zamon talabi darajasida kamol topishi hamda boshqalar uchun o‘rnak bo‘la olishi qayd etiladi. 
Hukumatimiz tomonidan bugungi ta’lim jarayoniga qo‘yilgan yuksak talablar o‘qituvchi faoliyatini yanada chuqurroq o‘rganish bilan birga uning o‘ziga xos ijtimoiy-psixologik jihatlarini tadqiq qilishni ham e’tibordan chetda qoldirib bo‘lmasligini taqozo etmoqda.
O‘qituvchining o‘quvchi shaxsiga ta’sirini belgilovchi omillar sirasiga kiruvchi psixologik holat borki, bu shaxslararo  munosabatni, insonlar o‘rtasida erkin va samimiy munosabat muhitini, o‘rtoqlari, ish o‘rni hamkasblari  va atrofdagi boshqa insonlar bilan muvaffaqiyatli muomala jarayonini yaratishga  xizmat qiluvchi sotsial intellekt omillari bilan belgilanadi va baholanadi. Zero, o‘qituvchilarning aqliy qobiliyatlarini va fahm-farosatliligini  xarakterlovchi intellekt darajasi bilan bevosita raqobatlashadigan, insonning ijtimoiy fazilatlarini shakllanishida muhim o‘rin tutadigan shaxslararo munosabat, o‘zaro hurmat, empatiya, o‘zga insonlarning kechinmalarini o‘qiy oladigan, ishonch va tuyg‘ularini tushuna oladigan  sotsial intellekt muammosini  o‘qituvchi misolida o‘rganish muhim ahamiyat kasb etadi. Ko‘p hollarda ta’lim jarayonida o‘qituvchi faoliyatida duch kelinadigan nuqson va kamchiliklar yoxud ta’lim samaradorligining ta’minlanmasligi aynan sotsial intellekt omillarining yuqori darajada shakllanmaganligi oqibatidir. Ushbu holatni o‘qituvchi kasbiy faoliyatida  quyidagi jihatlar bilan izohlash mumkin:
· o‘qituvchi o‘z sohasini bilishi bilan birga o‘quvchi yoxud talabaning psixologik imkoniyatlari ko‘lamini farqlay olish;
· ta’lim muhitiga nisbatan kasbiy mas’uliyatni his etish bilan birga shaxslararo munosabat omillariga muayyan psixologik bilimlar va qoidalar asosida yondoshish zarurligini his etish;
· o‘qituvchi bilan o‘quvchi munosabatlari o‘rtasidagi o‘ziga xos ijtimoiy psixologik uyg‘unlikning ta’minlanishi, pedagogik muomala madaniyati talablariga amal qilmaslik, shuningdek, o‘quvchi bilan munosabatda bo‘lganda ularning kayfiyatini o‘qiy olmaslik, tushunmaslik hissiy holatlariga befarq bo‘lishlik.
Yuqoridagi barcha holatlar zamonaviy ta’lim jarayonida o‘qituvchi faoliyati samaradorligining ta’minlanishida bevosita sotsial intellekt ta’siri masalasini alohida tadqiq etilishini taqozo etmoqda. Shundan kelib chiqib, bugungi kunda ta’limning turli bosqichlarida xizmat qiluvchi o‘qituvchilar kasbiy faoliyati samadorligi uchun muhim bo‘lgan sotsial intellekt omillarini tadqiqot ob’ekti va predmeti sifatida empirik jihatdan alohida o‘rganish maqsad qilib olindi.
Muammoning o‘rganilganlik darajasi. Sotsial intellekt muammosi haqida dunyodagi ilg‘or psixologiya maktablari vakillari tomonidan talaygina izlanishlar olib borilganligini alohida qayd etish mumkin.
Sotsial intellektning tabiatini yoritishda biz intellekt bo‘yicha mavjud psixologik yondashuvlarning umumiy holatini tahlil etib o‘tishni maqsadga muvofiq deb hisoblaymiz. Bugungi kunga qadar mavjud ilmiy yondashuvlarning quyidagi tartibda intellekt yondashuvlari sifatida e’tirof etish mumkin.
Demak, sotsial intellekt muammosi psixologiyada bir necha jabhalarda o‘rganilgan bo‘lib, ularda sotsial intellektning umumiy tabiati,  atamaning fanda qo‘llanilishi va ayrim faoliyat yo‘nalishlari chegarasidagina tadqiq etilganligini ko‘rish mumkin. Shunday bo‘lsa-da, mazkur muammo bo‘yicha yetarli darajada ilmiy tadqiqotlar olib borilmaganligini e’tirof etish mumkin. Jumladan:
1. Sotsial intellekt − o‘qituvchi kasbiy kompetentligini ta’minlovchi muhim omil sifatida alohida tadqiq qilinmagan.
2. O‘qituvchi faoliyatida yaqqol namoyon bo‘luvchi, ayni paytda shaxsiy va kasbiy kamolot uyg‘unligini ta’minlashga xizmat qiluvchi sotsial intellekt omillari ko‘rsatkichlari va ular orasidagi korrelyatsion munosabatlar haligacha empirik jihatdan tahlil etilmagan.
3. Uzluksiz ta’lim tizimida (ta’limning turli bosqichlarida) faoliyat yurituvchi o‘qituvchilarning kasbiy samaradorligini bevosita ta’minlovchi sotsial  intellekt omillari va mazkur omillarni izohlovchi ko‘rsatkichlar o‘rtacha-umumiy va qiyosiy-tipik jihatdan o‘rganilib, rivojlanib borayotgan bugungi ta’lim taraqqiyoti talablariga mos ravishda tadqiq qilinmagan.
Yuqoridagi ilmiy kemtikliklarni to‘ldirish maqsadida mazkur tadqiqot ishi shakllantirildi.
Bitiruv malakaviy ishining maqsadi - o‘qituvchilarning sotsial intellektini diagnostika qilishdan iborat.
Bitiruv malakaviy ishining vazifalari:
1. O‘qituvchi kasbiy faoliyati samaradorligiga ta’sir etuvchi sotsial va emotsional intellekt ko‘rsatkichlari o‘rtasidagi korrelyatsion bog‘liqlikni tahlil qilish.
2. O‘qituvchining shaxs tiplari, shaxsililik  xususiyatlari  bilan sotsial intellekti o‘rtasidagi o‘zaro korrelyatsion mutanosiblik ko‘rsatkichlarini aniqlash.
3. O‘qituvchining sotsial intellektini rivojlantirishga doir ilmiy-amaliy tavsiyalar ishlab chiqish.
Bitiruv malakaviy ishining obyekti sifatida o‘rta umumta’lim maktablarining boshlang‘ich sinf o‘qituvchilari (jami 20 nafar), tadqiqotga jalb qilingan. 
Bitiruv malakaviy ishining predmeti. O‘qituvchining kasbiy faoliyati samaradorligiga ta’sir etuvchi sotsial intellekt omillarini o‘rganish. 
Bitiruv malakaviy ishining metodlari. Dj. Gilfordning «Sotsial intellektni o‘rganish» metodikasi; N. Xollning «Emotsional intellektni aniqlash» testi; R.B.Kettellning «Shaxsni 16 omil yordamida o‘rganish so‘rovnomasi»; «Sotsial intellektni ekspert baholash» so‘rovnomasidan foydalanildi.
Bitiruv malakaviy ishining ilmiy yangiligi quyidagilardan iborat:
1. O‘qituvchi faoliyatida namoyon bo‘luvchi sotsial intellekt, shaxslilik tiplari va kasbiy kompetentlik ko‘rsatkichlari o‘rtasidagi korrelyatsion munosabatlar tadqiq qilindi va muayyan ilmiy xulosalar shakllantirildi;
2. Ilk bor olingan empirik ma’lumotlarga asoslanib, o‘qituvchi kasbiy faoliyati va kompetentligi uchun muhim bo‘lgan sotsial intellekt ko‘rsatkichlarini rivojlantirishga qaratilgan ilmiy-amaliy tavsiyalar ishlab chiqildi.
Bitiruv malakaviy ishi natijalarining ilmiy va amaliy ahamiyati. O‘qituvchilar sotsial intellekti ko‘rsatkichlarini  tadqiq qilish: intellekt modellari, emotsional intellekti, moslashishi, empatiya, shaxs tiplari bilan intellekt munosabatlari, shaxslararo munosabatda sotsial intellektning roli bo‘yicha olingan nazariy hamda empirik ma’lumotlar shaxslararo munosabatning sotsial-psixologik, psixodiagnostik, shaxs psixologiyasiga, pedagogik psixologiyaga doir mexanizmlari hamda psixologik qonuniyatlarni aniqlashga xizmat qiladi.
Bitiruv malakaviy ishining tuzilishi va hajmi: Bitiruv malakaviy ishi kirish, ikkita bob, xulosa, foydalanilgan adabiyotlar ro‘yxati va ilovalardan iborat. Tadqiqotning hajmi ___ betdan iborat.  



I BOB. SOTSIAL INTELLEKTNING PSIXOLOGIYADA O‘RGANILISH HOLATI
1.1. Sotsial intellektning ilmiy adabiyotlarda yoritilishi
Sotsial intellektning tabiatini yoritishda intellekt bo‘yicha mavjud psixologik yondashuvlarning umumiy holatini tahlil etar ekanmiz, bugungi kunga qadar mavjud yondashuvlarning quyidagi tartibdagi intellekt yondashuvlari sifatida qayd etish mumkinligiga yana bir bor amin bo‘ldik.
Intellektning tarkib topishi va shakllanishi bo‘yicha muayyan yondashuvlar mavjud bo‘lib, ular bir qator ilmiy manbalarda o‘z aksini topgan. Jumladan, intellektga fenomenologik yondashuv: intellekt ong mazmunining asosiy shakli sifatida  qaralsa, (V.Keller; K.Dunker; M. Vertgey-mer; Dj.Kempion va boshqalar) intellektga genetik  yondashuvda esa intellekt insonning tashqi olam bilan o‘zaro ta’sirlashuvining tabiiy  sharoitidagi  o‘rab turgan muhit talablariga qiyin moslashuvi oqibati sifatida talqin etiladi (U.R. Charlzvort; J.Piaje). Ayni paytda, intellektga sotsio-madaniy yondashuv tarafdorlari intellekt insonning ijtimoiylashuvi, shuningdek, madaniyatning maqsadli ta’siri  natijasi degan g‘oyani ilgari sursa,  (Dj. Brunner;  L. Levi-Bryul;  A.R. Luriya; L.S.Vigotskiy  va boshqalar.) intellektga jarayonli-faoliyatli yondashuvda, intellekt inson faoliyatining asosiy shakli sifatida bayon qilingan (S.L.Rubinshteyn;  A.V.Brushlinskiy; L.A.Venger; K.A.Abulxanova-Slavskaya va boshqalar.). Intellektga ta’limiy yondashuv vakillari esa, intellekt maqsadga yo‘naltirilgan ta’limning mahsuli deb e’tirof etsalar, (A.Staats; K. Fisher; R.Feyershteyn  va boshqalar.) intellektga axborot yondashuvi namoyondalari, intellektga axborotlarni qayta ishlashning elementar jarayonlari majmui sifatida qaraydilar (G.Ayzenk; E.Xant; R.Shternberg va boshqalar). Intellektning funksional-darajaviy  yondashuvida, intellekt har xil darajadagi bilish jarayonlarining tizimi sifatidako‘rsatilsa, (B.G.Ananev; Y.I. Stepanova; B.M.Velichkovskiy va boshqalar) intellektning regulyatsion yondashuvi: intellekt psixik faollikni o‘zini o‘zi regulyatsiya qilish omilidir deya ta’kidlaydi (L.L.Terstoun  va boshqalar).
Bizning maqsadimiz intellektning umumiy yondashuvlari tabiatiga xos jihatlarni va ular borasidagi ilgari surilgan ilmiy g‘oyalarni chuqur tahliliga  emas, balki intellektning umumiy psixologik tabiatini yoritish uning sotsial rivojlanish, ijtimoiy shart-sharoitlarsiz mavjud bo‘lmasligi to‘g‘risidagi yondashuvlarni o‘zida aks ettirishi mumkinligidan dalolat bermoqda. Mabodo fenomenologik yondashuv vakillari Kyoller, M. Vertgeymer, K. Dunkerning izlanishlari mazmuni tahlilida ham intellekt rivoj-lanishi; genetik yondashuv  vakili U.R. Charlsvorzning ilgari surgan qarash-lari oqibati; J.Piajening operasional yondashuvi tabiati: aynan sotsial intellekt tabiatini yoritishga eng yaqin keladigan sotsial-madaniy yondashuv va maqsadga yo‘naltirilgan ta’limiy yondashuv ham sotsial omillar ta’sirini chetlab o‘tolmaydi. O‘z navbatida biz shaxsning sotsial intellekti muammosini o‘rganish barobarida intellektning boshqa qirralariga xos yondashuvlarni chetlab o‘ta olmaymiz.
Bizning yuqoridagi ilmiy yondashuvlar va izlanishlar borasidagi  tahlillarimiz sotsial intellektni ijtimoiy foydali moslashuvning namoyon bo‘lishi tarzda talqin etishimizga olib kelmoqda. Masalan, ushbu fikrimizga mos  V.Shternning  intellektga xos bo‘lgan quyidagi xulosasi, ya’ni intellekt «yangi hayotiy sharoitlarga moslashishga umumiy qobiliyatlilik» tarzda qarashi va «moslashuv akti-hayotiy masalalarni intellekt yordamida hal etish, fikrlashda ongning ongsizlik ustidan ustunlik qilishi barobarida amalga oshiriladi» degan  mulohazasini keltirib o‘tishimiz mumkin.
Ilmiy manbalarni o‘rganishimizda e’tibor qaratiladigan yana bir jihat sotsial intellektning tarkibiy qismlariga aniqlik kiritishdan iborat. Ushbu masala bizning keyingi paragraflarda tadqiqotning metodikalarini tanlashimizga aniqlik kiritishi hamda ularni tatbiq etishdan olingan empirik materiallarni psixologik tahliliga yordam berishidan iborat bo‘ladi. Sotsial intellekt tarkibiy qismlari  bo‘yicha ham  bir qancha izlanishlar olib borilgan (N.A. Menchinskaya, Albuxanova-Slavskaya, N.I. Chuprikova, V.D.  Shadrikov   va boshqalar. Intellektning individual-shaxslilik xususiyatidan kelib chiqib, sotsial intellektning ikki tomonlama shartlanganlik asosida uning tarkibiy qismlarini izohlashimiz mumkin bo‘ladi.
Yuqorida keltirilga tadqiqotlarga ko‘ra, psixologik-pedagogik adabiyotlarning nazariy tahlili sotsial intellektni quyidagi tarkibiy qismlarga ajratishni taqozo etadi: bilish-baholash, kommunikativ-qadriyatli, refleksiv-korreksion. Endi ushbu tarkibiy qismlarning qisqacha mazmuniga to‘xtalib o‘tamiz. Bilish-baholash tarkibiy qismi sotsiallashuv jarayonida, shaxslararo o‘zaro ta’sirlashuv mazmunini aniqlashda atrofdagilarning real yordami, faoliyat natijalarining erishganligi uchun individual imkoniyatlarni aniqlashda namoyon bo‘ladi. Shunga ko‘ra sotsial intellekt faoliyat natijalarini bashorat qilish uchun zarur axborotlarni qayta ishlashni ta’minlaydi.  Bir tomondan shaxs boshqa insonlar faoliyatlari xarakteri haqidagi axborotlarni oladi, uni anglaydi va uning aqliy operatsiyalarni bajarishida bo‘ysundiradi. Boshqa tomondan esa axborotlarni  qayta ishlash jarayonida sodir bo‘layotgan voqealarning ahamiyati haqidagi xulosalarning shakllanishiga olib keladi.
N.A.Mechinskaning qayd etishicha axborotlar ijobiy bo‘lishi va qabul qilinishi, yoki aksincha salbiy bo‘lishi va inkor etilishi mumkin. Har ikki holatda ham biz axborotlarni qayta ishlashning ma’lum tempi bilan bog‘liq aqliy faollikni namoyon etishimizga to‘g‘ri keladi. Olingan axborotlar undan foydalanish imkoniyati haqidagi, natijalarga real erishish darajasi haqidagi baholash xulosalarini namoyon etishni ta’minlaydi. Bu esa insonni o‘z-o‘zini anglash jarayonida o‘zini o‘zi va o‘z mavjudligini tushunishiga olib keladi. Bu jarayonda shaxs o‘quv-bilish faoliyat sub’ekti sifatida o‘zini namoyon etadi. Intellektual imkoniyatlari  va tajribani o‘zlashtirishning sotsial shart-sharoitlari maqsadga muvofiq egallanadi.  Shunday qilib, bu tarkibiy qismni amalga oshirish sub’ekti sifatida o‘zini namonyon etishi uchun  (bilish jabhasidan) shart-sharoitga mos axborotni tanlash,  maqsad qo‘yish jarayonida (baholash jabhasi) o‘quvchini biriktirgan holda sodir bo‘layotgan voqealar haqidagi baholovchi mulohazalarni shakl-lantiradi. Biroq bu tarkibiy qism navbatdagi tarkibiy qismni amalga oshirishda yuz beradigan, uning erishganlilik qimmati aniqlashga imkon bermasligi mumkin ekan.
Sotsial intellektning navbatdagi kommunikativ-qadriyatli tarkibiy qismni atrofdagilarni tushunishga ehtiyoj, o‘z navbatida, ular bilan tushunarli bo‘lishiga bog‘liq. Boshqa odamlar bilan doimiy muloqotda o‘zini anglashi, insonning o‘zaro munosabat etalonlarini va me’yorlarini faol ajratish va o‘zlashtirish jarayonidan boshlanadi. N.I. Chuprikovaning qayd etishicha, muomala o‘z holatini ifodalashi haqida, suhbatdoshga va tinglovchiga munosabati, oqibatda xabarning maqsadli ustanovkasini namoyon etish haqidagi mazmunni uzatish qobiliyatida ruyobga chiqadi. Bundan tashqari bir tomondan kommunikatsiyaga inson bilan sotsial muhit o‘rtasidagi aloqani o‘rnatish usuli sifatida, boshqa tomondan hayotning qadriyatli  muhiti mazmunini izlash jarayoni sifatida qaraymiz. Mos tarzda kommunikativ-qadriyatli tarkibiy qisimning ikki asosiy jihati namoyon  bo‘lishiga ajratamiz.
Ideal mazmundagi reja tuzish (komunikatsiyaning mazmuni) ushbu insonni tushunishga moslashuvnining ijtimoiy harakat vaziyatini aniqlash bilan bog‘liq.  Inson bekordan bekorga munosabat o‘rnatmaydi va axborotni idrok etmaydi, balki sotsial munosabatga daxldor masalalarni ilgari suradi, harakatida insonlarning ijtimoiy−psixologik va shaxslilik pozisiyasini idrok etish, tushunish va uning o‘rniga o‘zini va o‘z o‘rniga uni qo‘yib tasavvur qilish orqali amalga oshiradi.
Abulxanova-Slavskayaning mulohazasiga ko‘ra, ichki faoliyat o‘zining ifodasini ma’lum munosabat, fikrni, aniq odamlarning yoki guruhning bahosini kutishda topiladi. Bu o‘zining imidjini, inson aqlining realligi, boshqa insonlar bilan qanday munosabat o‘rnata olish qobiliyati va xolisona idrok eta olish qobiliyati, har xil insonlarning bahosi, belgilangan qadriyatlar asosida o‘z timsolini shakllantira olishi bilan bog‘liq. Bu esa sotsial intellektning bilish-baholash tarkibiy qismi va kommunikativ-qadriyatli qismi o‘zaro aloqadorligidan dalolat beradi.
Kommunikatsiya  sotsial muhit haqida ishonchli axborot olishga olib keladi va u to‘g‘risida qadriyatli tasavvurlar shaklida teskari aloqani amalga oshirishga xizmat qiladi. Kommunikativ-qadriyatli tarkibiy qism sotsial intellektning refleksiv korreksion qismi bilan o‘zini o‘zi anglash, o‘quv faoliyatidagi kamchiliklar va qadriyatlarni anglashda, o‘zaro ta’sirlashuv jarayonida o‘zgarishlar kiritishni ta’minlaydi, ichki nizolarni kamaytirishga yo‘nalgan ehtiyoj, emotsiyani nazorat qiladi
Refleksiya  sotsial muhit bilan aloqani  ta’minlaydi.  U insonni boshqa kishilarni idrok etishi, ma’naviy dunyosining ichki tuzilishini o‘zi tomonidan anglash faoliyati, borliq va tafakkur chegarsi asosida, inson madaniyatida to‘lig‘incha aks etadi.
V.D.Shadrikov intellektga ma’naviyat bilan ma’naviy qobiliyatlarning birgalikdagi komponenti  tarzida qaraydi. Bunga muvofiq, bu tarkibiy qism o‘rab turgan voqelikni oddiy baholash emas, balki insonning ma’naviy jihatlari bilan solishtirishi va shaxsning ichki o‘zgarishlarini belgilovchi sotsial muhit bilan o‘zaro ta’sirlashuvini muvofiqlashtiradi.
Sotsial intellektning korreksion jabhali qismi ichki olamning barqarorligini ta’minlash, sotsial muhit bilan o‘zaro munosabatida o‘z ifodasini ta’minlaydi. Bunda sotsial intellekt ijodga yo‘naltiruvchi, ma’no hosil qiluvchi jarayon sifatida ishtirok etadi.
Korreksiyalash qismining sotsial jihatdan namoyon bo‘lishi faqat fikrlash jarayoni sohasidagi emas, balki shaxsning intellektual va emotsional sohalari o‘rtasidagi dinamik muvozanatni ta’minlashga xizmat qiladi. Sotsial intellekt salbiy emotsiyalarni tutib qoladi, stress holatlardan chiqishga yordam beradi, psixologik o‘zini o‘zi himoya qilish mexanizmini ta’minlashga, o‘zini o‘zi hurmat kilishga xizmat qiladi. Buning natijasida shaxsning xulq-atvori aniqlanadi. Shuningdek, korreksiya harakatlari va xatti-harakatlarni belgilash, shaxsiy poziyasini o‘rnatish jarayonda namoyon bo‘ladi.
Yuqorida sanab o‘tilgan  sotsial intellekt tarkibiy qismlarini faoliyat mazmuniga ko‘ra biror-biri namoyon bo‘ladi. Maqsad qo‘yish jarayonida bilish−baholash qismi yetakchilik qilganda, qolgan ikkitasi shart−sharoit yaratuvchi hisoblanadi. Maqsad yo‘nalishini belgilashda esa kommunikativ−qadriyatli tarkibiy qismi shartlovchi hisoblanadi. O‘z imkoniyatlarini amalga oshirishda individual temp o‘rnatishda boshqa tarkibiy qismlar ustidan refleksiv-korreksiyalash qismi ustunlik qiladi.
Tarkibiy qisimlarning to‘liq o‘zaro shartlanganligi sotsial intellektni tashkil etuvchilar rolini  ko‘rib chiqilayotgan xususiyatlarni yaxlit tizim sifatida qarashimizni aks ettiradi. 
Sotsial intellektning rivojlanganligi axborotlarni faol almashinuvini ta’minlaydi.
Sotsial intellektni o‘lchashga mo‘ljallangan birinchi ishonchli testni  yaratgan J. Gilford uni umumiy intellekt omilidan mustasno bo‘lgan va eng avvalo xulq-atvorga oid bo‘lgan axborotlarni tushunishi bilan bog‘liq bo‘lgan intellektual qobiliyatlar tizimi sifatida o‘rgangan.
Sotsial intellektni tashkil etuvchilari yetarlicha shakllangan sharoitda shaxs yuz berishi mumkin bo‘lgan voqea va hodislar, uning  talqin qilishni,  kelajakdagi hodisalarga bashorat qilishiga imkon beradi. Shu sababli  shaxsning  amaliy masalalarni hal qila olish, verbal va ijtimoiy munosabatlarga qobiliyatliligi sotsial intellektning tarkibini tashkil etuvchi asosiy komponentlar hisoblanadi .
E.Torndayk sotsial intellektni oddiy intellektdan farqli deya ta’kidlagan. Ko‘plab mualliflar (Kiting, Gilford) sotsial intellektni akademik va formal intellekt qobiliyatlaridan farq qiluvchi mental qobi-liyatlarning mustaqil guruhi sifatida tavsiflaydilar.
Yuqoridagi tahlillar sotsial intellektning quyidagi  tarkibiy qismlarga bo‘lib o‘rganishni taqozo etadi.
· o‘zgaruvchan sharoitlarda adekvatlikni va moslashuvchanlikni ta’minlashi;
· taktik va strategik yo‘nalishlarda o‘zaro muvaffaqiyatli mutanosiblik dasturlari va rejalarini shakllanishi, joriy masalalarni hal qilish;
· shaxslararo munosabatlardagi voqealikni rejalashtirish va ularni            rivojlanishini prognoz qilish;
· ijtimoiy raqobatbardoshlikni kengaytirish.
Sotsial intellektning asosiy vazifalaridan biri uzoq muddatli o‘zaro munosabatlarni shakllantirishdir. O‘zaro munosabatlarning darajasi va xarakterini tushungan holda kelajakda bir-biriga ijobiy ta’sir o‘tkazish va munosabatlarni mustahkamlashdan iboratdir.
O‘tgan davr mobaynida jahon psixologiyasida sotsial intellekt va uning shakllanishi muammosi bir qator tadqiqotchilarning e’tiborini o‘ziga jalb etganligini kuzatish mumkin. Biz tadqiqotimizning nazariy−metodologik asoslarini aniqlash borasidagi tahlilimizda olimlar-ning sotsial intellekt, uning intellektning boshqar turlari bilan bog‘liqligi, strukturasi, unga nisbatan olimlarning yondashuvlari, sotsial intellektga bergan tavsiflari bo‘yicha olib borgan izlanishlari va ularning xulosalariga e’tibor qaratishimiz lozim.
Psixologik manbalarda qayd etilgan ilmiy kuzatishlarga tayangan holda sotsial intellektning shaxsni jamiyatga, ya’ni o‘zi yashayotgan, uning sotsial muhit vakili sifatida e’tirof etiladigan muhitga moslashuviga; shaxslararo va kasbiy munosabatlarini samarali amalga oshirishiga yordam beruvchi qobiliyatlar  majmuasidir, deyishimiz mumkin. O‘z navbatida sotsial intellekt atamasi boshqa kishilar bilan munosabatda, o‘zaro ta’sirlashuv jarayonida o‘zini, xulq-atvorini, o‘zga kishilarni tushunish va samarali o‘zaro ta’sirlashuvni amalga oshirish hamda qo‘yilgan maqsadga erishish uquvini rivojlantirishni ko‘zda tutadi. Shuningdek, sotsial intellekt shaxsning sotsiallashuvi, ta’lim, madaniyatlararo kommunikatsiyani amalga oshirishda muhim o‘rin tutishini ununtmaslik lozim bo‘ladi.
Sotsial intellekt borasida psixologik tadqiqotlar tahliliga ko‘ra xorijiy va MDH mamlakati psixologiya maktablari vakillaridan bir qatorlarining olib borgan izlanishlarini keltirib o‘tish mumkin.
Sotsial aloqalarning mavjudligi inson faoliyatining alohida xususiyatidir. Doimiy ravishda sotsial ob’ektlarning aks ettirish va sub’ekt−sub’ekt o‘zaro ta’sirlashuvning amalga oshirish bu jarayonlarni muvaf-faqiyatli amalga oshirish uchun maxsus qobiliyatlarning mavjud bo‘lishini taqozo etadi. Bu guruh qobiliyatlar psixologiyada «sotsial intellekt» nomini olmoqda.
Tajribalarning ko‘rsatishicha, odatdagi o‘zaro ta’sirlashuv tizimida sotsial intellekt o‘z-o‘zidan namoyon bo‘ladi. Sotsial intellektning kasbiy faoliyatda rivojlanish esa kasbiy vazifalardan biriga aylanib bormoqda. Shuningdek, «intellekt» fenomeni o‘z davrida faylasuflarning turli davrdagi izlanishlarda o‘z aksini topganligini kuzatish mumkin. Ushbu tushuncha ilk bora Siseronning asarlarida aks ettirilgan bo‘lib, u «tushunish qobiliyati» tarzda talqin etilgan. Keyinchalik Platon intellektni intuisiya, xayoldan ajratgan holda tafakkur va aqliy bilishga qobiliyatlilik sifatida qaradi.  Aristotelning asarlarida ham shu tarzdagi nuqtai nazar ilgari surilgan, unda kuzatilayotgan faoliyatni, xulq−atvorni chegaralovchi yashirin qobiliyat aynan ushbu faoliyatga bog‘liq namoyon bo‘lishi tarzda ifodalanadi.Rasional tafakkurga, aniqlovchi faoliyatga qobiliyatlilik  Gobbsning, Lokkning, Kantning, Gegel va boshqa faylasuflarning izlanishlarida ham kuzatiladi.
Sotsial intellekt borasida olib borilgan ilk izlanishlar muallifi E.Torndaykning ilmiy tadqiqot ishlarida o‘z aksini topgan bo‘lib, unda olim akademik intellektning yuqori darajasi sotsial muvaffaqiyatlarning yuqori darajada bo‘lishini ta’minlamasligi mumkinligini  xulosaladi.  Dastlab, E. Torndayk sotsial intellektga shaxslararo munosabatni oldindan ko‘ra olish, insonlarni tushunish qobiliyati va ularga oqilona munosabat o‘rnatishga qobiliyatlilik tarzda qaradi. U o‘zining g‘oyasida mavhum−mantiqiy va konkret intellektning ma’lum o‘ziga xos xususiyatlari bilan bir qatorda  sotsial intellektni ajratib ko‘rsatdi:
· Mavhum−mantiqiy intellekt – mavhum, verbal va matematik simvollarni tushunish, ular bilan bog‘liq harakatlarni amalga oshirish qobiliyati.
· Sotsial intellekt – odamlarni tushunish va  ular bilan o‘zaro ta’sirlashuvda bo‘lishga qobiliyat.
· Konkret intellekt – moddiy olamdagi narsa va predmetlarni tushunish qobiliyati.
Shuningdek, E.Torndayk sotsial intellektning asosiy funksiyasiga shaxslararo munosabatni muvaffaqiyatli tashkil etishning yetakchi omillaridan biri sifatida xizmat qiluvchi shaxsning boshqa insonlar va o‘zining xulq−atvorini bashoratlashi deb hisobladi. Bu esa olimning nuq-tai nazariga muvofiq sotsial intellektning ikki jabhasini ajratishga olib keldi: bilish va xulqiy  jihatlar. O‘ylaymizki, intellekt tuzilishining bu tarzda ifodalanishi anchagina aniq va mantiqlidir. Maz-kur g‘oyaga hamohang tarzda sotsial intellektning, umumiy qobiliyatga bog‘liq bo‘lmagan holda sotsial o‘zaro ta’sirlashuvda  bilish va xulqiy qobiliyatlari birligi tarzda intellektning asosiy turi sifatida namoyon bo‘lishi G.Ollport,  D. Veksler, Ye.P. Vernon, Dj. Gilford, O. Djon, S. Kosmitskiy va  G.P. Geranyushkinaning ishlarida ham uchraydi.
G. Ollport sotsial intellekni insonlar haqida tez fikrlash, ularni xulq-atvorini bashoratlash va shaxslararo munosabatda moslashishni ta’minlashga xizmat qiluvchi «ijtimoiy taqdim etilgan» qobiliyat sifatida talqin etdi.
D.Vekslerning izlanishlarida esa «Sotsial intellekt individning inson borlig‘iga, ya’ni hayotiy vaziyatlar bilan mos tarzda uyg‘unlashuv» uquvi sifatida moslashuvchanligi tushuniladi.
P.E.Vernonning sotsial intellekt boradagi yondashuv  E.Torndaykning g‘oyalariga o‘xshab ketadi. U ham sotsial intellektni tahlil etishda bilish va xulqiy jabhalarga e’tibor qaratgan. Uning fikricha, «Sotsial intellekt –bu jamiyatda erkin va sotsial texnikalar bilan odamlarga yondashuvi, sotsial voqelikni bilishi, guruhning boshqa a’zolari xulq-atvoriga moslashuvchanlik, hamda notanishlarning vaqtli kayfiyatlari yoki yashirin shaxslik xislatlarini  ko‘ra olish qobiliyati».
Dj.Gilfordning sotsial intellekt muammosining o‘rganishdagi ulushini ko‘proq metodik muammolarga qaratilganligi bilan izohlash o‘rinlidir. U sotsil intellektni o‘rganish asosida o‘ziing shaxsiy intellekt konsepsiyasini yaratishga muyassar bo‘ldi.  Olim sotsial  intellekt muammosiga umumiy intellekt omiliga bog‘liq bo‘lmagan xulqiy axborotlarni bilish bilan bog‘liq qobiliyatlar tizimi sifatida qaradi. Sotsial intellektni bu tarzda tushunish modeli Dj. Gilfordning intellekt strukturasining umumiy modelidan kelib chiqdi. Sotsial intellekt tarkibiga oltita bilish qobiliyatlari va oltita tuzgan testlari yordamida o‘rganishga yo‘naltirilgan divergent tafakkur qilishga qobiliyatlilikni kiritdi. G‘oyalarning keyingi taraqqiyoti borasidagi yangi tushunchalar shaxslararo munosabat sohasidagi masalalarni yechishga yordam beruvchi malakalarni o‘zida mujassamlashtirgan «sotsial intellekt» tushunchasi mazmuniga qo‘shimcha tarzda «kreativ sotsial intellekt» tushunchasini ajratib ko‘rsatdi. Shunday qilib, Dj. Gilford taklif etgan metodiklari yordamida sotsial intellektning mustaqil fenomen sifatidagina emas, balki uning bilish va xulqiy jabhalarini o‘rganishga e’tibor qaratdi.
Sotsial intellekt tabitini mantiqan tushunish borasida olib borilgan izchil izlanishlar S. Kosmitskiy va O. Djonning izlanishlari ulushiga to‘g‘ri keladi. Unda sotsial intellekt  konsepsiyasi quyidagi ikki guruh asosida talqin qilinadi:
−	kognitiv elementlari: istiqbollarni bahosi, insonlarni tushunish,  sotsial qoidalarni bilish, shaxslararo munosabatlarda ochiqlik;
−	xulq-atvor  elementlari: odamlar bilan ishlashga qobiliyatlilik, sotsial moslashuvchanlik, shaxslararo munosabatga dilgirlik, iliqlik.
Bu g‘oyalar yangi elementlarni yoritishga xizmat qiluvchi qo‘shimcha tadqiqotlarni talab etdi. Ularga shaxslararo munosabatga iliqlik va boshqa insonlar bilan munosabatda ochiqlikdan iborat.
Rus olimi G.P. Geranyushkina sotsial intellektga boshqalarni tushunish qobiliyatigina emas, psixik holatlar va shaxslararo munosabatlarning o‘zgarishiga muvofiq o‘zini doimo o‘zgartirib borishi, shaxslararo munosabatda o‘zini va sherigining xulq-atvorini anglashi va o‘zaro ta’sirlashuv natijalarini bashoratlash qobiliyati sifatida talqin qildi.  U o‘zining yondashuvi asosida shaxs sotsial intellektining uch darajali modelini  taq-dim etdi. Ushbu modelni tashkil etuvchi komponentlar quyidagilar:
−	Potensial qobiliyatlar darajasi (emotsional va kognitiv komponentlardan iborat);
−	Dolzarb qobiliyatlar darajasi (sotsial intellekt faktorlaridan iborat);
− Natijaviylik darajasi (kommunikativlik, tashkilotchilik va kompleks komponentlardan iborat).
Tadqiqotimizdagi tahlillardan shuni xulosalash mumkinki, sotsial intellekt borasidagi yondashuvlarning bugungi kundagi  holati bo‘yicha  hali  ham yagona talqini  mavjud emas. Sotsial intellekt ko‘p qirrali qobiliyatlar tarzida talqin etilganligi bois u inson faoliyati bilan uzluksiz bog‘liqdir.
1.2. 
Sotsial intellektning kasbiy faoliyat doirasida tadqiq etilishi

Sotsial intellektga oid olib borilgan nazariy–ilmiy va amaliy-uslubiy tadqiqotlar ko‘lamiga ma’lum tartibda baho bermay turib, uzluksiz ta’lim tizimida faoliyat yuritayotgan o‘qituvchilarning sotsial intellektini kasbiy faoliyat doirasida takomillashtirish va rivojlantirish masalasi haqida fikr-mulohaza yuritib bo‘lmaydi. O‘qituvchi faoliyatiga qo‘yiladigan talablarning anchagina mas’uliyatli ekanligi ko‘p hollarda sotsial intellektga bog‘liqdir. Bu daraja o‘qituvchining o‘zini ijtimoiy ahamiyatga molik axborotlarni tashuvchisi, ijtimoiy birliklarni amalga oshiruvchi sub’ekt sifatida o‘zini anglashiga imkon beradi. O‘qituvchi sotsial intellektining shakllanganligi o‘quvchilarni emotsional-irodaviy sohasining psixologik rivojlanishidagi nuqsonlarni tuzatishga, bilish faoliyatini faollashuviga, bilim, ko‘nikma va malakalarini shakllanishiga, atrofdagilar bilan o‘zining ijtimoiy rollarining identifikatsiyalashuvini va ijtimoiy muhitda ijtimoiy timsol hamda mustaqil o‘zaro ta’sirlashuvini tuzatishga ko‘maklashadi.
Bundan ko‘rinadiki, o‘qituvchi kasbiy faoliyatida sotsial intellektning ahamiyatini psixologik jihatdan tadqiq etishda yuqorida sanab o‘tilgan psixologik jabhalarga tayanib izohlash muhimdir.
Ammo,  haligacha psixologiya fanida sotsial intellekt  xususiyatlarini baholashga doir asosiy nazariy yondashuvlar yetarlicha bayon etilmagan bo‘lsada, rus psixologlarining ishlarini e’tiborga olish muhimdir. 
Sotsial intellekt  muammosi  psixologiyaning bir qator  sohalarida ham  o‘rganildi:  sotsial psixologiyada − G.M. Andreyeva, Ye.A. Abulxanova-Slavskaya, A.JI. Yujaninova, D. Mayers, V.A. Labunskaya, Ye.S. Mixaylova, V.P. Bederxanova, A.A. Bodalev; umumiy va yosh psixologiyasida  S.L.Rubinshteyn, D.A. Leontev, A.V. Petrovskiy.
Keyingi yillarda sotsial intellektni psixologiyada o‘rganish kasbiy faoliyatga yo‘naltirildi.
O‘qituvchining sotsial inttellekt muammosi faoliyat va shaxslilikning uyg‘unligi jihatdan ham o‘rganilgan.
Respublikamizda amalga oshirilgan ko‘pgina tadqiqotlar ham o‘qituvchi shaxsi, uning o‘quvchilar bilan hamkorlikdagi faoliyati, o‘quv faoliyatini boshqarishdagi roliga bag‘ishlangan (M.G.Davletshin, E.G‘.G‘oziyev, R.Z.Gaynutdinov, Z. Klichova, L.S. Beknazarova, S. Jalilova va boshqalar).
Sotsial intellekt  shaxsning  kasbiy faoliyat va ta’lim jarayoni bilan bog‘liqligi bir qator tadqiqotchilarning diqqat markazida bo‘ldi. Bu borada keyingi yillarda olib borilgan izlanishlardan biri rossiyalik olim I.B. Kudinova tomonidan olib borilgan. U o‘z tadqiqotini yuqori sinf o‘quvchilari va talabalarda sotsial intellekt shakllanishining psixologik shart−sharoitlarini o‘rganishga bag‘ishladi.
Mazkur tadqiqot  ishida  yuqori sinf  o‘quvchilari va talabalarda  sotsial  intellektning  rivojlanishida oilaviy tarbiya uslublar, shaxsning individual−psixologik  xususiyatlari  roliga  bag‘ishlangan. Tadqiqotda shaxsda sotsial intellekt rivojlanishining asosiy shart−sharoit sifatida shaxsdagi muloqotmandlik va qiziquvchanlik alohida o‘rganilgan.
Sotsial intellekt faqat pedagogik jarayonga emas, balki jamiyatning barcha sohalarida ham tadqiqot predmeti va ob’ekti sifatida o‘rganilgan. Bu yo‘nalishda O.E.Boykoning boshqaruv sohasida sotsial intellektni  ahamiyatini  tadqiq etganligini aytib o‘tishimiz mumkin. U o‘z tadqiqotida sotsial intellektni  boshqaruv sohasining asosiy kompetentligidan biri  sifatida o‘rgangan. Ushbu tadqiqot ishi boshqa ilmiy-tadqiqot ishidan sotsial intellektni shaxsning boshqaruv sohasidagi rolini o‘rganishga qaratilganligi bilan ajaralib turadi.
Sotsial intellekt muammosi va uning kasbiy faoliyatga aloqadorlik tomonlari respublikamiz psixologiya vakillari tomonidan ham o‘rganilganligini e’tirof etish o‘rinli. Ammo muammoga sotsial intellekt tusi berilgan bo‘lmasada, uning asosiy komponentlari hisoblanadigan shaxslararo munosabat, pedagogik muloqotga qobiliyatlilik, o‘zaro bir-birini tushunish va idrok etish, pedagogik hamkorlik va faoliyatni boshqarish masalalari  o‘rganilgan. Agar Respublikamizda amalga oshirilgan ushbu tadqiqotlarning umumiy tavsifiga murojaat qiladigan bo‘lsak, professor E.G‘. G‘oziev va shogirdlari shaxsning muloqotmandlik, muomalaning o‘quv faoliyatini boshqarishdagi roli, hamkorlik faoliyati yoritishga qaratilganligi bilan ahamiyatlidir.
E.G‘.G‘oziev hamkorlik faoliyatining asosiy bosqichlari taksonomiyasini ishlab chiqqan va u orqali  ta’lim beruvchi va ta’lim oluvchi hamkorlik faoliyatini izchil tashkil etish mexanizmini tizimlashtirgan.
M.G.Davletshin o‘z izlanishlarida zamonaviy maktab o‘qituvchisining psixologiyasi haqida alohida to‘xtaladi. U zamonaviy o‘qituvchining shaxsiy va kasbiy xislatlari ta’lim jarayonida o‘qituvchi bilan o‘quvchi o‘zaro munosabatlarining me’yorlarini belgilovchi eng muhim omil ekanligini qayd etadi va zamonaviy o‘qituvchi ijtimoiy psixolog bo‘lmasligi mumkin emas, shuning uchun ham o‘quvchilar o‘rtasidagi o‘zaro munosabatlarni yo‘lga sola olishi, bolalar jamoasida ijtimoiy-psixologik mexanizmlardan foydalanishni bilishi zarurdir, degan xulosani taqdim etadi.
V.M. Karimovaning tadqiqotlari ta’lim jarayonida o‘qituvchi va o‘quvchilar hamkorligining samaradorligini ta’minlashda ta’lim oluvchining mustaqil va erkini fikrlashi zarur degan xulosani beradi. O‘z navbatida, hamkorlik faoliyati, ta’lim oluvchilarning mustaqil fikr yuritish ko‘nikma va malakalarini shakllantirishda o‘qituvchi-o‘quvchi, talaba-professor o‘zaro munosabatlarida keskin o‘zgartirish, ta’lim oluvchini ta’lim jarayonining faol sub’ekti sifatida qabul qilish kerak deb hisoblaydi.
B.R.Qodirovning bu boradagi izlanishlari o‘quvchilarning individual-psixologik imkoniyatlarini chuqur o‘rganib, shunga mos o‘quv-tarbiya jarayonlarni tashkil etishda; o‘qituvchining o‘quvchi bilan ishlashi va muloqotga kirishishining mos va qulay usullarini tanlash va o‘zgartirib turish; ta’lim va tarbiya jarayonlarini o‘quvchilarning psixik rivojlanganlik darajalari va munosabatlariga qarab moslash hamda o‘quvchilarda shaxsiy va kasbiy kutilayotgan psixologik imkoniyatlarning namoyon bo‘lishi va rivojlanishi uchun zarur shart-sharoitlarni yaratishda ta’lim sub’ektlariga yaqindan yordam berib borishga bag‘ishlangan ilmiy ko‘rsatmalarni o‘z ichiga qamrab olgan.
G‘.B.Shoumarovning tadqiqotlari ta’lim jarayonida o‘qituvchi-o‘quvchi hamkorligi va o‘zaro ta’sirlashuvini optimal daraja tashkil etishda ta’lim muassasalarida psixologik xizmatni yo‘l va usullarini belgilash hamda  uni tashkil etishga bag‘ishlangan.
Shuningdek, ta’lim jarayonida o‘qituvchining hamkorlikdagi faoliyati va tarbiyachi sifatidagi ta’siri hamda o‘zaro munosabatlari yana bir qator tadqikotlar o‘rganilgan: ta’lim va tarbiya jarayoniga ta’sir etuvchi ijtimoiy-psixologik va milliy-madaniy omillar, o‘zbek maktabi o‘qituvchisining psixologik va etnik xususiyatlari, o‘qituvchi-o‘quvchi hamkorligining milliy-psixologik omillarini tadqiq etilganligi 
A.M. Jabborov «o‘qituvchi-o‘quvchi» hamkorligining muhim psixologik omili mustaqil fikrlash,  o‘quvchilar bilan muloqot o‘rnatishda hamkorlik va individual bilish faoliyatlarining o‘zaro bog‘liqligini ta’minlashga yo‘naltirilgan (Z.T.Nishonova, 2005); aqliy rivojlanishi sustlashgan va sog‘lom o‘quvchilarda shaxslararo munosabatlar va unda pedagogning munosabat uslublarining ahamiyati (G.Berdiev, 2000); muomala maromining yosh xususiyatlari va dina-mikasi (E. A’zamxo‘jayeva, 2002); o‘smirlarda individual muomala uslubini shakllanish masalalari 
(E.Ganiyev, 2002);  o‘qituvchi bilan o‘quvchi o‘zaro munosabatlari va unda pedagogning tarbiyachilik ta’siriga (A.I.Rasulov, 2001); «Ustoz−shogird» munosabat tizimi (Sh. Eshmetov).
Respublikamiz olimlaridan Sh.Usmonova tomonidan talabalar kasbiy shakllanish jarayonida umumiy intellekt va sotsial intellektining o‘zaro aloqadorlik imkoniyatlari o‘rganilgan. Ammo mamlakatimiz psixologlari tomonidan hanuzgacha sotsial intellektni muayyan kasbiy faoliyatga yoki xususan, pedagoglar misolida atroflicha va to‘liq o‘rganilmaganligi kuzatildi. Bu esa bugungi o‘qituvchi faoliyati misolida uning sotsial intellektiga daxldor bulgan imkoniyatlari ko‘lamini aniq belgilab olishni taqozo etadi. Shunday qilib, yuqoridagi tadqiqot yo‘nalishlarining tahlili birinchidan umumiy tarzda, ilmiy-nazariy jihatdan sotsial intellektga tarif berish imkonini bersa, ikkinchidan tadqiqot maqsadiga mos sotsial intellekt mezonlarini ishlab chiqish va uni amaliyotda qo‘llash uchun ilmiy-nazariy asos bo‘lib xizmat qiladi. Aytish mumkinki, barcha nazariy-metodologik asoslar bugungi kunda uzluksiz ta’lim tizimida faoliyat ko‘rsatayotgan o‘qituvchilar sotsial intellekti jarayoni haqidagi tegishli tasavvurlarni shakllantirish uchun ma’lum darajadagi ilmiy tadqiqotlarni olib borishda tegishli ilmiy oydinliklar kiritish imkonini beradi.
Shunday qilib, yuqoridagi mulohazalardan kelib chiqadigan bo‘lsak, sotsial intellekt jarayoni o‘zining maqsadi va mohiyatiga ko‘ra keng qamrovli bo‘lishi bilan birga har bir faoliyat doirasida uni tadqiq qilish muhim ahamiyat kasb etadi. Ayni paytda, o‘qituvchi kasbiy faoliyati doirasida sotsial intellekt ko‘lamini tadqiq qilinishi esa ta’lim samaradorligini oshirishga xizmat qiluvchi ilmiy imkoniyatlar kalitini ochib berishi shubhasizdir.
Shu ma’noda sotsial intellektning kasbiy faoliyat doirasida tadqiq etilishida quyidagi ilmiy-amaliy vazifalarni amalga oshirish lozim deb o‘ylaymiz:
1. Sotsial intellekt va kasbiy faoliyat kompetentligi o‘rtasidagi ijtimoiy psixologik uyg‘unlik imkoniyatlarini aniqlash va tahlil qilish. 
2. Uzluksiz ta’lim tizimining turli bosqichlarida faoliyat ko‘rsatayotgan o‘qituvchilar misolida ulardagi sotsial intellekt ko‘rsatkichlarining ish samaradorligiga ta’sir kuchini belgilab beruvchi ijtimoiy psixologik omillarni belgilash va tadqiq qilish.
3. O‘qituvchi faoliyatidagi shaxslilik xususiyatlari va sotsial intellekt o‘rtasidagi mutanosiblikning qay darajada namoyon etilayotganligini tahlil qilish.
4. O‘qituvchi sotsial intellekti va kasbiy kompetentligi uyg‘unligini ta’minlovchi omillar o‘rtasidagi korrelyatsion munosabatlarni empirik jihatdan tahlil qilib, tegishli xulosalarni shakllantirishga e’tiborni qaratish.
5. Uzluksiz ta’lim tizimida faoliyat yurituvchi o‘qituvchi sotsial intellektni rivojlantirish dasturini ishlab chiqish va uni amaliyotda qo‘llash masalasiga jiddiy yondashish. 
Ma’lumki, o‘qituvchi faoliyatida sotsial intellektning roli va ahamiyatini belgilashda muhim ahamiyat kasb etuvchi, sotsial intellekt omillarini ilmiy jihatdan to‘g‘ri tanlash, tushunish va tadqiq qilish jarayoni o‘qituvchi va uning kasbiy faoliyati taraqqiyotidagi ijtimoiy-psixologik uyg‘unlikni ta’minlash uchun zarur bo‘lgan ilmiy-amaliy tadbirlar ko‘lamini ishlab chiqish imkonini beradi. Buning uchun esa, dastavval, sotsial intellekt omillari va mezonlari ko‘lamini belgilash va ularning har birini chuqur o‘rganish uchun tegishli usullarini yoki uslublarini tanlash va ishlab chiqishga to‘g‘ri keladi.
Sotsial intellekt har bir shaxsdagi faoliyat jarayonida sodir bo‘luvchi xulq-atvor belgilari muvofiqlashtiriladigan va bir-biriga yaqinlashtirib «tenglashtiriladigan» jarayonlarining kechishi bilan bevosita bog‘liq. Bu muammo G.M.Andreyeva tadqiqotlarida shaxs xarakteridagi motivatsiyalarning shakllanishi va amalga oshirilishi, shuningdek, o‘zaro hamkorlikka intilishi nuqtai nazaridan asoslab beriladi. Bunda asosan, quyidagi ikki jihat asosida tarkib topuvchi shaxs xususiyatlarining qaror toptirilishi sotsial intellekt vositasi sifatida tadqiq qilinadi va asoslab beriladi. Chunonchi, sotsial intellekt rivojlanishining birinchi omili, shaxsning insonlar bilan o‘zaro munosabatga qobiliyatliligi, yuqori darajada muloqot-mandligi bilan bog‘lansa, ikkinchidan, suhbatdoshning xulq-atvori, xatti-harakatlari, kechinmalariga nisbatan sezuvchanlik qobiliyati va turli xil vaziyatlarga moslashuvchanlik qobiliyatlardan iborat ekanligi qayd etiladi. Shuning uchun G.M. Andreyeva  sotsial intellektni  «odamlarning kayfiyatiga, hissiyotiga to‘g‘ri baho berish qobiliyati» deb ataydi va bu tushunchani ma’lum empirik dalillarga tayanib asoslab beradi. 
Yuqorida ta’kidlanganidek, sotsial intellekt jarayonini o‘rganish va tahlil qilish uni har jihatdan takomillashtirish uchun muhim ahamiyat kasb etadi. Chunki sotsial intellekt jarayoni bergan natijalar bilan hisoblashmay turib, uni keng miqyosda qo‘llash mumkin ham emas. Shundan kelib chiqib, tegishli ilmiy adabiyotlarga asoslangan holda sotsial intellekt samaradorligini belgilovchi mezonlar ustida o‘ylash, fikrlash va ilmiy izlanishlar olib borishni lozim topgan edik. Albatta, sotsial intellekt samaradorligini izohlovchi mezonlar tizimi psixologiya tarmoqlari kabi juda ko‘p va xilma-xil bo‘lishi tabiiy.  Masalan,   shartli ravishda qabul qiladigan bo‘lsak: sotsial intellekt samaradorligini ijtimoiy-psixologik mezonlar,pedagogik-psixologik mezonlar, yuridik-psixologik mezonlar va hokazolarga ajratish mumkin.
Ushbu shartli tuzilmaga asoslanib, o‘z tadqiqotimizda sotsial intellekt samaradorligini u yoki bu darajada belgilovchi faqatgina ijtimoiy-psixologik yondashuvga asoslangan sotsial intellekt mezonlari tizimini ishlab chiqdik va shu tizim asosida sotsial intellekt samaradorligini o‘rgandik, tahlil qildik va tegishli xulosalar chiqarishga harakat qildik. 
Ma’lumki, hozirgi zamon ijtimoiy psixologiya fanida shaxs amaliy faoliyatini o‘rganish va rivojlanish bilan bog‘liq izlanishlar muhim o‘rin egallamoqda. Shu nuqtai nazardan aynan amaliy faoliyat mahsuli bo‘lgan sotsial intellekt jarayoni samaradorligini tahlil qilishning talaygina mu-ammolari va qiyinchiliklari mavjud.
Chunonchi, birinchi muammo shundaki, sotsial intellekt jarayoni nafaqat ijtimoiy psixologiya ilmi, balki qator psixologiya fani tarmoqlarining ham amaliyotda qo‘llanilishi demakdir. Xuddi shunday tushuncha barcha ilmiy adabiyotlarda o‘z ifodasini topgan ham, lekin ushbu tushunchani inkor etmagan holda aytish mumkinki, kasbiy faoliyat samaradorligiga faqat sotsial intellekt vositasi sifatidagi  ijtimoiy-psixologik samaradorlik mezoni sifatida qarab tahlil qilish uchun mukammal darajadagi yagona ilmiy qonuniyatni o‘zida mujassam etgan ilmiy-tadqiqiy asos fanda hali qabul qilinmagan.
Ikkinchi muammo: Sotsial intellekt samaradorligini aniqlashga qaratilgan har bir mezonning mazmuni ijtimoiy psixologiya fani tamoyillariga to‘la-to‘kis to‘g‘ri keladimi yoki yo‘qmi? degan savolga javob berish juda qiyin. Chunki ijtimoiy psixologiya fani tamoyillarining o‘zi turli olimlar tomonidan turlicha talqin etiladi (bu haqda birinchi bobda qayd etilgan).
Uchinchi muammo: Sotsial intellektni tadqiq etish konsepsiyasi xanuzgacha nazariy-amaliy jihadan mukammal darajada ishlab chiqilmaganligi ayrim qiyinchiliklarni tug‘dirishi mumkin. 
Shunday bo‘lsada, sotsial intellekt jarayonini o‘rganish bo‘yicha olib borilgan kuzatishlarimiz va tadqiqiy mulohazalarimiz, tegishli metodologik adabiyotlar tahlili sotsial intellekt samaradorligi  bilan bog‘liq ijtimoiy psixologik qimmatini ifodalovchi quyidagi jihatlarni, mezonlarni belgilash imkonini  yaratdi. 
Tegishli ilmiy adabiyotlar tahlili va o‘z kuzatishlarimizga asoslangan ilmiy tadqiqiy mulohazalar bugungi kunda ta’limning turli bosqichlarida faoliyat yuritayotgan o‘qituvchilarda tarkib toptirilayotgan sotsial intellekt jarayonini o‘rganishni vatadqiq qilishni taqozo etmoqda. Buning uchun esa, dastavval sotsial intellekt omillari va mezonlari ko‘lamini belgilash va ularning har birini chuqur o‘rganish uchun tegishli usullarni yoki uslublarni  tanlash va ishlab chiqishga to‘g‘ri keldi. Shunga ko‘ra, ko‘p yillik tajribalarimiz va tegishli ilmiy adabiyotlar ustida olib borilgan tahlillarimizga asoslanib, sotsial intellektni samaradorligini ifoda etishga yo‘naltirilgan maxsus ierarxik tizim - sxemasi ishlab chiqildi va ushbu tizim asosida sotsial intellekt omillari va uni tadqiq qilish uslubi belgilandi.
Ushbu muammo bo‘yicha nazariy jihatdan olib borilgan tadqiqotlar  tahlili quyidagi xulosalarni chiqarish imkonini berdi:
1. Umuman, sotsial intellekt omillariga nisbatan tarixda va bugungi kunda turli xil munozarali fikrlar mavjud bo‘lib, bu qarashlar turli manbalarda Sharq va G‘arb mutafakkirlari ijodida, ilg‘or psixologiya vakillarining ilmiy asarlarida asrlar davomida sayqal topib kelgan, ammo sotsial intellekt muammosi psixologiyada o‘zining muayyan nazariy−metodologik bazasiga ega bo‘lsada, ushbu muammoga dahldor tadqiqolar ko‘lami hali o‘zining mukammal yechimlariga ega bo‘lmagan. 
2. O‘qituvchi  shaxsidagi  sotsial intellekt jarayonining kechishi, ijtimoiy psixologik muammo sifatida o‘rganishga qaratilgan nazariy–ilmiy manbalarni tadqiq etish, sotsial intellekt tushunchasini o‘qituvchi kasbiy faoliyatiga xizmat qiluvchi omillar haqida batafsilroq  mushohadalar yuritish imkonini beradi. Bu imkoniyat esa o‘qituvchi shaxsini uning kasbiy kompetentligini yanada chuqurroq  tadqiq qilish uchun zamin yaratadi.
3. O‘rganilgan ilmiy adabiyotlar tahlili, bugungi kunda muhim bo‘lgan sotsial intellekt omillarini empirik jihatdan o‘rganish muqarrarligini ko‘rsatdi. Buning uchun esa, eng avvalo, o‘qituvchilardagi sotsial intellekt bilan emotsional intellekt, shaxs tiplari va shaxslilik xususiyatlari o‘rtasidagi mutanosiblik va koorrelyatsion  ko‘rsatkichlarni tadqiq qilish talab qilinadi. Ayni paytda tadqiq etilgan va ilmiy matbuotda elon qilingan har bir ko‘rsatkich ijtimoiy psixologiya fani istiqbollarini ochib berishga xizmat qiladi.
4. Sotsial intellekt jarayoni  barcha tadqiqotchilar nazdida  shaxsning insonlar bilan o‘zaro adekvat munosabatga kirisha olish yuqori darajada muloqotmandligi, muloqot vaziyatlarini tahlil etuvchanlik, suhbatdoshning xulq−atvori, xatti−harakatlari, kechinmalariga nisbatan adekvat  sezuvchanlik va turli xil vaziyatlarga nisbatan muayyan darajada moslashuvchanlik sifatlarining namoyon etilishi bilan xarakterlanadi.


II BOB. O‘QITUVCHI SOTSIAL INTELLEKTINI TADQIQ QILISHNING AMALIY-PSIXOLOGIK ASOSLARI
2.1. O‘qituvchi faoliyatida shaxslilik xususiyatlari va sotsial intellekt o‘rtasidagi  munosabatlarning namoyon etilishi
Sotsial intellekt jarayonini o‘rganish va tahlil qilish uni har jihatdan takomillashtirish uchun muhim ahamiyat kasb etadi. Chunki sotsial intellekt jarayoni bergan natijalar bilan hisoblashmay turib, uni keng miqyosda qo‘llash mumkin ham emas. Shundan kelib chiqib, tegishli ilmiy adabiyotlarga asoslangan holda sotsial intellekt samaradorligini belgilovchi mezonlar ustida o‘ylash, fikrlash va ilmiy izlanishlar olib borishni lozim topgan edik. Albatta, sotsial intellekt samaradorligini izohlovchi mezonlar tizimi psixologiya tarmoqlari kabi juda ko‘p va xilma-xil bo‘lishi tabiiy.  Ushbu shartli tuzilmaga asoslanib, o‘z tadqiqotimizda sotsial intellekt samaradorligini u yoki bu darajada belgilovchi faqatgina ijtimoiy-psixologik yondashuvga asoslangan sotsial intellekt mezonlari tizimini ishlab chiqdik va shu tizim asosida sotsial intellekt samaradorligini o‘rgandik, tahlil qildik va tegishli xulosalar chiqarishga harakat qildik. 
Ma’lumki, hozirgi zamon ijtimoiy psixologiya fanida shaxs amaliy faoliyatini o‘rganish va rivojlanish bilan bog‘liq izlanishlar muhim o‘rin egallamoqda. Shu nuqtai nazardan aynan amaliy faoliyat mahsuli bo‘lgan sotsial intellekt jarayoni samaradorligini tahlil qilishning talaygina mu-ammolari va qiyinchiliklari mavjud.
Chunonchi, birinchi muammo shundaki, sotsial intellekt jarayoni nafaqat ijtimoiy psixologiya ilmi, balki qator psixologiya fani tarmoqlarining ham amaliyotda qo‘llanilishi demakdir. Xuddi shunday tushuncha barcha ilmiy adabiyotlarda o‘z ifodasini topgan ham, lekin ushbu tushunchani inkor etmagan holda aytish mumkinki, kasbiy faoliyat samaradorligiga faqat sotsial intellekt vositasi sifatidagi ijtimoiy-psixologik samaradorlik mezoni sifatida qarab tahlil qilish uchun mukammal darajadagi yagona ilmiy qonuniyatni o‘zida mujassam etgan ilmiy-tadqiqiy asos fanda hali qabul qilinmagan.
Ikkinchi muammo: Sotsial intellekt samaradorligini aniqlashga qaratilgan har bir mezonning mazmuni ijtimoiy psixologiya fani tamoyillariga to‘la-to‘kis to‘g‘ri keladimi yoki yo‘qmi? degan savolga javob berish juda qiyin. Chunki ijtimoiy psixologiya fani tamoyillarining o‘zi turli olimlar tomonidan turlicha talqin etiladi.
Uchinchi muammo: Sotsial intellektni tadqiq etish konsepsiyasi xanuzgacha nazariy-amaliy jihadan mukammal darajada ishlab chiqilmaganligi ayrim qiyinchiliklarni tug‘dirishi mumkin. 
Shunday bo‘lsada, sotsial intellekt jarayonini o‘rganish bo‘yicha olib borilgan kuzatishlarimiz va tadqiqiy mulohazalarimiz, tegishli metodologik adabiyotlar tahlili sotsial intellekt samaradorligi  bilan bog‘liq ijtimoiy psixologik qimmatini ifodalovchi quyidagi jihatlarni, mezonlarni belgilash imkonini  yaratdi. 
Tegishli ilmiy adabiyotlar tahlili va o‘z kuzatishlarimizga asoslangan ilmiy tadqiqiy mulohazalar bugungi kunda ta’limning turli bosqichlarida faoliyat yuritayotgan o‘qituvchilarda tarkib toptirilayotgan sotsial intellekt jarayonini o‘rganishni vatadqiq qilishni taqozo etmoqda. Buning uchun esa, dastavval sotsial intellekt omillari va mezonlari ko‘lamini belgilash va ularning har birini chuqur o‘rganish uchun tegishli usullarni yoki uslublarni  tanlash va ishlab chiqishga to‘g‘ri keldi. Shunga ko‘ra, ko‘p yillik tajribalarimiz va tegishli ilmiy adabiyotlar ustida olib borilgan tahlillarimizga asoslanib, sotsial intellektni samaradorligini ifoda etishga yo‘naltirilgan maxsus ierarxik tizim - sxemasi ishlab chiqildi va ushbu tizim asosida sotsial intellekt omillari va uni tadqiq qilish uslubi belgilandi.
Endi, har bir usulning tadqiqot maqsadiga mos mazmuni va tadqiq qilish uslubi haqida qisqacha izoh berib o‘tamiz.
I.G. Ayzenk testi va uning tadqiqot maqsadiga mosligi.
Sotsial intellektni rivojlanishining asosiy omillaridan biri shaxs tiplari ekanligini nazardan qochirmagan holda, biz tadqiqotimizda aynan shaxs tiplarini o‘rganishga qaror qildik.  Ilmiy adabiyotlarda shaxs tiplarini aniqlashga qaratilgan juda ko‘p usullar, testlar qayd etilgan.  Biz shular ichidan barchaga ma’lum va mashhur ingliz psixologi G.Yu. Ayzenk testi imkoniyatlaridan foydalanishni lozim topdik.
Mazkur usul G.Ayzenkning individual-tipologik xususiyatlarini aniqlash testi majmuasi asosida ishlab chiqilgan bo‘lib, unda  shaxs «ekstroversiya», «introversiya», «neyrotizm» shkalalaridagi ko‘rsatkichlar yordamida tadqiq qilinadi. Bu esa o‘qituvchilarni sotsial intellekti  uchun  xarakterli jihatlarni o‘rganish imkonini beradi. I.P. Pavlov va K. Yung qarashlarini umumlashtirib, G. Ayzenk ikki parametrli yo‘nalish chizig‘idagi individuallikning «ekstroversiya» (tashqi), «introversiya» (ichki), «neyrotizm» (asabiylik-hissiy noqat’iylik) – hissiy qat’iylik xususiyatlarining mahsuli sifatida tadqiq qiladi va olingan ma’lumotlarni maxsus kalit sifatida Gippokrat tomonidan nomlangan temperament tiplari chizmasiga joylashtirdi. Demak, «ekstroversiya»ning «noyob» xususiyati sifatida uning «qo‘zg‘aluvchanligi» va «harakatchanligi» kuzatilsa, «introvert»da esa biroz «sustkashlik» kuzatiladi. «Noqat’iylik» esa qo‘zg‘alish va tormozlanish jarayonining qo‘nimsizligi oqibatidir. 
Usulni qo‘llash tartibi
So‘rovnoma 57 savoldan iborat bo‘lib, shundan 24 tasi ekstraversiya introversiya, 24 tasi neyrotizm va 9 tasi o‘rnatilgan tartibdagi nazorat shkalasiga daxldorlikni bildiradi.
Ishni bajarish tartibi: Eksperiment individual yoki guruhiy shaklda o‘tkazilishi mumkin. Eksperimentator tekshiriluvchilarga quyidagi yo‘riqnoma bilan murojaat etadi.
Yo‘riqnoma: Test savollariga javob berishda birinchi paydo bo‘lgan fikrni qayd eting, ortiqcha fikr mulohaza yuritmang. Testda to‘g‘ri yoki noto‘g‘ri javob mavjud emas. Test savolnomasidagi vaziyatlar hayotingizda qan-chalik darajada uchrashiga e’tibor bering. Imkon qadar savollarga ochiq ja-vob berishga harakat qiling. Savollarga javoblar  variantining mos keli-shi yoki kelmasligiga qarab, «Ha» va «Yo‘q» tarzda javob berish mumkin.
Ekstraversiya bu muloqotga tezda kirishib keta olish, tashqi olamga yo‘-nalganlik xususiyatidir. Ektravertlar hech narsani ichlarida saqlamaydi, tashqariga chiqarishni yoqtirmaydi. Ular o‘z fikr va mulohazalarni ochiq-oydin aytib, har doim o‘zlarini himoya qila oladilar. Bunday shaxslar o‘yin- kulguni, xushchaqchaqlikni yaxshi ko‘radilar. Turli tadbirlarda faol qatnashib, hammaning diqqat markazida bo‘lishni xohlaydilar va bunga erishadilar. 
Introversiya – shaxsning doim o‘z ichki olami bilan mashg‘ul bo‘lib yuri-shini ifoda etuvchi ko‘rsatkichdir. Introvertlar o‘z hissiyotlarini kishilar ko‘zidan yashirishni xush ko‘radilar. O‘zlarining sirlarini kamdan-kam hollarda birovga aytishlari mumkin. Ular biror narsadan qoniqmasalar buni hech kimga aytmaydilar, hamma narsani ichlariga yutadilar. Introvertlar shovqinli davralardan ko‘ra kitob o‘qishni, uy ishlari bilan shug‘ullanishni ma’qul ko‘radilar. 
Neyrotizm shkalasi hissiy barqarorlik – beqarorlik xususiyatini aks ettiradi. Bu ko‘rsatkichning yuqori darajalari sinaluvchining yuqori darajadagi bezovtalik, o‘zini past baholash kabi salbiy kechinmalarga moyillik mavjudligidan guvohlik beradi.
Natijalarni qayta ishlash jarayonida har bir ko‘rsatkich hisoblab chiqilgandan so‘ng quyidagicha talqin etiladi. Agar ekstroversiya introversiya 0 dan 12 gacha va neyrotizm 0 dan 12 gacha bo‘lsa, bu tekshiruvchi barqaror-introvert tipiga mansubdir. Barqaror-introvert sovuqqon, har bir ishni o‘ylab qiladigan, o‘z xatti-harakatlarini taroziga solib, o‘zi uchun foydali tomonini ko‘zlaydigan inson hisoblanadi. Barqaror-introvert tipidagi insonlar doimo hushyorlikni, aqlli xatti-harakatlarni birinchi o‘ringa qo‘yadilar. Ular hech bir faoliyatni birinchi boshlamaydigan passiv-sust, har bir ishda «yetti o‘lchab, bir kesadigan» ehtiyotkor, har bir ishni chuqur mulohaza yuritgan holda bajaradigan, aqlli, tinchlikni sevadigan, boshqaruvchan, isho-nuvchan, har bir xatti-harakatini nazorat qilishga moyil bo‘lgan vazmin, bir maromda harakat qiladigan xotirjam shaxslar bo‘lib hisoblanadi.  
Ma’lumotlarning birlamchi qayta ishlanishi
1. Test talablari asosida har bir respondent uchun xarakterli bo‘lgan (yoki empirik jihatdan to‘plangan ) ballar miqdori aniqlanadi.
2. Aniqlangan shartli ballar miqdori test shkalasidagi kalitlar bo‘yicha joylashtiriladi.
3. Har bir ob’ekt  respondentlaridan olingan ballar miqdori o‘rtacha umumiy ko‘rsatkichlar majmuasiga birlashtirilib, o‘rtacha-umumiy foizlar miqdorining tipik ko‘rinishlari belgilanadi. 
4. Har bir empirik jihatdan o‘rganilgan ob’ektlar uchun xarakterli bo‘lgan oraliq diapazonlari hamda umumiy ko‘rsatkichlar ko‘lami qiyosiy tarzda tahlil qilinadi.
Ma’lumotlarning ikkilamchi qayta ishlanishi
Uzluksiz ta’lim tizimining turli bosqichlarida faoliyat yuritayotgan o‘qituvchilar misolida olingan shaxs tiplari ko‘rsatkichlari maxsus korrelyatsion tahlil talablari asosida qaytadan ko‘rib chiqiladi va maxsus belgilangan jadvallarga kiritiladi.
1. Mavjud empirik ma’lumotlar o‘rtasidagi korrelyatsion  bog‘lanish natijalari va ma’lumotlarning validligi, ishonchlilik qiymati maxsus qabul qilingan statistik mezonlar yordamida qaytadan ko‘rib chiqiladi. Nati-jalar SPSS  dasturi talablariga mos ravishda taqdim etiladi. 
2. Yig‘ilgan keng ko‘lamli ma’lumotlarning matematik-statistik natijalariga tayanib tadqiqot maqsadiga mos umumiy qonuniyatlar aniqlanadi va shu asosda tegishli empirik xulosalar chiqariladi.
Testning kaliti
1. Ekstroversiya-introversiya: 
Ha − 1,3,8,10,13,17,22,25,27,39,44,46,49,53,56 
Yo‘q − 5,15,20,29,32,34,37,41,51
2.Neyrotizm:
Ha − 2,4,7,9,11,14,16,19,21,23,26,28,31,33,35,38,40,43,45,47,50,52,55,57
3.Yolg‘on:        
Ha − 6,24,36
Yo‘q − 12,18,30,42,48,54    
Natijalarning me’yoriy ko‘rsatkichlari:
1. Ekstroversiya-introversiya: 
0-6 ball − chuqur introvert
7-9 ball –introvert
10-12 ball − ambiversiya
13-18 ball − ekstrovert
19-24 ball − yuqori ekstrovert
2.Neyrotizm:
0-8 ball − psixologik sog‘lom odam.
9-11 ball  − asabi joyida, ortiqcha zo‘riqishlardan xoli.
13-16 ball  − asabiylik mavjud, o‘zini boshqara olish imkoniyatiga ega, ammo ko‘pincha uni tartibga solishga e’tibor qaratmaydi.
17-24 ball − yuqori asabiy, asabida ortiqcha zo‘riqish mavjud, o‘zini boshqarishi juda qiyin. Tez affektiv holatga, frustratsiyaga duch keladi.
3.Yolg‘on:        
0-5 ball − test savollariga ochiq javob bera olgan. O‘zini to‘g‘ri baholay biladi.
6-9 ball − test savollarini tushunmagan, javob berishga ikkilangan yoki o‘zini ortiqcha baholashga moyil.
Natijalarni qayta ishlash jarayonida har bir ko‘rsatkich hisoblab chiqilgandan so‘ng quyidagicha talqin etiladi. Agar ekstroversiya-introversiya 0 dan 12 gacha va neyrotizm 0 dan 12 gacha bo‘lsa, bu tekshiruvchi barqaror-introvert tipiga mansubdir. Barqaror-introvert sovuqqon, har bir ishni o‘ylab qiladigan, o‘z xatti-harakatlarini taroziga solib, o‘zi uchun foydali tomonini ko‘zlaydigan inson hisoblanadi. Barqaror-introvert tipidagi insonlar doimo hushyorlikni, aqlli xatti-harakatlarni birinchi o‘ringa qo‘yadilar. Ular hech bir faoliyatni birinchi boshlamaydigan passiv-sust, har bir ishda «yetti o‘lchab, bir kesadigan» ehtiyotkor, har bir ishni chuqur mulohaza yuritgan holda bajaradigan, aqlli, tinchlikni sevadigan, boshqaruvchan, ishonuvchan, har bir xatti-harakatini nazorat qilishga moyil bo‘lgan vazmin, bir maromda harakat qiladigan xotirjam shaxslar bo‘lib hisoblanadi. 
Agar ekstroversiya-introversiya 0 dan 12 gacha va neyrotizm 12 dan 24 gacha bo‘lsa, bu tekshiriluvchi beqaror-introvert tipiga mansub shaxs hisoblanadi. Bunday insonlar haqiqiy introvert bo‘lib, doimo o‘zlarining ichki dunyolari bilan band bo‘lgan kishilardir. Ular har bir narsani ko‘ngillariga oladilar, biroq xafa bo‘lganlarini darrov oshkora qilmaydilar. Beqaror-introvert, ko‘pincha, yuvosh, mulohaza yuritishga moyil bo‘lib, kelajakka umid bilan qaramaydilar. Insonlar bilan muloqot qilishdan qochadilar, muloqotga yengil kirisha olmaydilar.
Agar ekstrovert-introversiya shkalasi 12 dan 24 gacha va neyrotizm 0 dan 12 gacha bo‘lsa, bunda tekshiriluvchi barqaror-ekstrovert tipiga kiritiladi. Barqaror-ekstrovertlar muloqotga tez kirisha oladilar, har bir jamoaning «yuragi» bo‘la oladilar. Ular har bir ishni qiziqish bilan boshlaydilar, lekin hamma vaqt ham oxiriga yetkazmasliklari mumkin.  Barqaror-ekstrovertlar ko‘pincha xushchaqchaq bo‘lib, sharoitga tez va oson moslashadi-lar. 
Agar ekstroversiya – introversiya 12 dan 24 gacha va neyrotizm 12 dan 24 gacha bo‘lsa, bunday tekshiriluvchi beqaror-ekstrovert tipiga mansub hisoblanadi beqaror-ekstrovert sezgirligi, serharakatliligi bilan ajralib turadi. U o‘zgalarning ustidan hukmronlik qilishni yoqtiradi, biron narsa yoq-masa, darhol buni birovga ayta oladi. Ruhiy holati va jarayonlari tez o‘zgarib turadi, uning jahlini chiqarish oson. Jahli chiqqan vaqtda hech kimni tanimaydi,birovning alamini boshqadan olishi mumkin. Kelajakka doim umid bilan qaraydi.
Ayzenk testining batafsil tafsilotlari ilmiy adabiyotlarda to‘liq qayd etilgani uchun testdan foydalanishdagi tadqiqotimiz maqsadiga o‘ta-miz.
1. Test natijalariga asoslanib har bir respondentning o‘ziga xos xu-susiyatlari haqida ma’lumot olindi.
2. Olingan ma’lumotlar qo‘shimcha usullar va maxsus tuzilgan «so‘rovnoma» (dissertant tomonidan) natijalar bilan taqqoslanib tegishli xulosalar chiqarilgandan so‘ng shaxs tiplari va sotsial intellekt uyg‘unligini ta’minlashga xizmat qiluvchi adekvat va noadekvat ko‘rsatkichlar ko‘lami belgilandi.
3. Belgilangan ko‘rsatkichlarning haqqoniyligi yana bir karra qo‘shimcha tadbirlar orqali tasdiqlangandan so‘ng ta’lim muassasalarida respondentlar uchun xarakterli bo‘lgan umumiy va o‘rtacha tipik ko‘rsatkichlar jadvaliga kiritildi.



2.2. O‘qituvchi sotsial intellektini tadqiq qilish uslubi

R.B.Kettelning «Shaxsni 16 omil yordamida o‘rganish» so‘rovnomasi
Ma’lumki, R.B.Kettelning «Shaxsni 16 omil yordamida o‘rganish» so‘rovnomasi shaxsning psixologik xususiyatlarini yoritishga qaratilganligi bilan alohida ahamiyat kasb etadi.
Biz uzluksiz talim tizimida faoliyat ko‘rsatayotgan o‘qituvchilarning shaxslilik xususiyatlarini aniqlash uchun so‘rovnomaning faqat o‘n omilli shaklidan foydalandik. Chunki so‘rovnoma tarkibidagi omillarning ko‘pchiligi shaxsning ijtimoiy xususiyatlarini yoritishga qaratilgan. Bu so‘rovnomani tanlashimizga sabab, shaxslilik xususiyatlarini sotsial intellektga ta’siri masalasini o‘rganishdan iborat. 
Metodikani qo‘llash uslubi
Yuqorida aytib o‘tilganidek, biz R.B.Kettelning «Shaxsni 16 omil yor-damida o‘rganish» so‘rovnomasining faqat o‘n omilidan foydalandik:
· Muloqotga moyillik (A);
· Hissiy barqarorlik (S);
· Hukmronlikka intilish (Ye);
· Ijtimoiy yetuklik (Qr);
· Ijtimoiy dadillik (N);
· Ishonuvchanlik (J);
· O‘ziga ishonish (Q);
· Mustaqillik (Q2);
· O‘zini nazorat qilish (Q3);
· Qo‘zg‘aluvchanlik va zo‘riqish (Q4).
Usulning kaliti
Tadqiqotimizning keyingi bosqichida biz Kettelning 100 ta tasdiqdan iborat bo‘lgan so‘rovnomasidan foydalandik. So‘rovnomada 3 ta javob pun-kti mavjud bo‘lib, «ha» javobiga 1 ball, «yo‘q» javobiga 0 ball, bilmadim ma’nosini anglatuvchi «?» javobi uchun 0,5 ball ko‘rinishida baholandi. Oxirida ishlab chiqilgan yig‘indi bo‘yicha umumiy to‘plangan ballar quyida-gicha baholanadi:
1. 1 dan 3 gacha to‘plangan ball past ko‘rsatkich;
1. 4 dan 7 gacha o‘rta ko‘rsatkich;
1. 8-10 ball yuqori ko‘rsatkich hisoblanadi.
So‘rovnoma quyidagi shkalalardan iborat: 1) muloqotga moyillik; 2) hissiy barqarorlik; 3) hukmronlikka intilish; 4) ijtimoiy yetuklik; 5) ijtimoiy dadillik; 6) ishonuvchanlik; 7) o‘ziga ishonish; 8) mustaqillik; 9) o‘zini nazorat qilish; 10) qo‘zg‘aluvchanlik, zo‘riqish.
1. Muloqotga moyillik.
Ballar yig‘indisi: 1, 11, 21, 31, 41, 51, 61, 71, 81, 91
1-3 ball moslashuvchan emassiz, atrofingizdagi hodisalarga sovuqqonlik va loqaydlik bilan qaraysiz, odamovisiz, odamlarga nisbatan qog‘ozlar bilan qiziqibroq ishlaysiz, yolg‘izlikda ishlashni yoqtirasiz, kompromissiv qarashlar, nuqtai nazarlar, hukmlardan qochasiz. Ba’zan qaysarlikni, qahri qattiqlikni, atrofingizdagilarga yaxshilikni ravo ko‘rmaslikni o‘zingizda namoyon qilasiz. Bunday shaxslar muloqotga moyillik sezmaydi va o‘z faoliyatida avtoritar uslubda ish tutadi.
4-7 ball. Bunday shaxslar boshqalar bilan hamkorlik qilishga tayyor,  diqqat e’tiborli, qattiq g‘azablanish yoki xursand bo‘lish holatlariga (ichki hayajonlanish, ehtiros) tushmaydilar, hulqini boshqara olish qobiliyatiga ega, rahmdil va samimiy, lekin talabchandir. 
8-10 ball (7,5 ball). Sizdagi muloqotga moyillik yuqori darajada. Siz hislaringizning yorqinligi bilan xarakterlanasiz. Tez qaror qabul qilasiz, kun mobaynida kayfiyatingiz tez o‘zgarib turadi. Siz odamlarga diqqat e’tiborlisiz, rahmdilsiz, jonkuyarsiz. Shuningdek, yumshoq tabiatlisiz, bu xususiyatingizdan hammadan ham o‘zingiz jabrlanasiz. Yana istaklaringiz va intilishlaringiz o‘rtasidagi qarama-qarshilikni keskinlashib ketishidan ehtiyot bo‘lishingiz kerak. Shu bilan birga, muvaffaqiyatga bo‘lgan intilishingizni susaytirmang, shuningdek, jamoat ishlarida faol qatnashishni davom ettiring, chunki odamlar sizga to‘la ishonishadi.
2. Hissiy barqarorlik.
Ballar yig‘indisi: 2, 12, 22, 32, 42, 52, 62, 72, 82, 92
1-3 ball (3,5 ball). Bunday kishilarning asablari charchagan, injiq, char-chagan, tez hayajonlanadi, o‘z sog‘ligi haqida qayg‘uradi, kuydi-pishdi, qizi-qishlari o‘zgaruvchan va beqaror. Javobgarlikdan qochadi, ba’zi holatlarni boshdan kechirishda chidamsiz bo‘lib, bu uning faoliyatiga salbiy ta’sir ko‘rsatadi, natijada  «Men»ini zaifligini namoyon qiladi. Siz uchun maktabda ishlash qiyin, lekin kim bilan ishlayotganingizni o‘ylab ko‘ring.
5-6 ball (4, 4,5-6, 7 ball) Umuman olganda siz o‘z hislaringizni va kayfiyatingizni boshqara olasiz. Agar sizni «Men» ingizni «kuchli yoki zaifligi» haqida fikr bildirish kerak bo‘lsa, u holda sizning «Men»ingizni kuchi yuqoriroq bo‘lib, «Men» konsepsiyasini ijobiy bo‘lshiga olib keladi. Siz pedagogik faoliyatda ma’lum darajada muvaffaqiyat bilan ishlashingiz mumkin. Agarda sizda, hissiy barqarorlik yanada yuqori darajada bo‘lsa, maqsadga muvofiq bo‘lar edi.
8-10 ball (7,5 ball). Bu saranjomlik, kuchli iroda, xotirjamlik. Bunday shaxslar asabiylashishdan ozodlar, qiziqishlari barqaror, hayotga real qaraydilar, qat’iylar. Sizdagi o‘z holatingizni tartibga keltira olish qobiliyatingiz, ba’zi salbiy psixologik xususiyatlaringizga qaramay,  faoliyatingizni muvaffaqiyatli bo‘lishiga yordam beradi.
3.Hukmronlikka intilish.
Ballar yig‘indisi: 3, 13, 23, 33, 43, 53, 63, 73, 83, 93.
1-3 ball (3,5ball). Siz odatda atrofingizdagi odamlarning xohish va istaklariga yon berasiz; itoatkor va moslashuvchansiz (bu odamning tendensiyasi o‘zgalar ta’sirida xulqini o‘zgartirish). Ko‘proq siz tobesiz, ochiq ko‘ngilsiz, sizga qo‘yilayotgan va bajarilishi zarur bo‘lgan va talablarning to‘g‘ri bajarilayotganini xavotirlanib, zo‘r e’tibor berib tekshirib borasiz. O‘zini nuqtai nazarini himoya qila bilmaslik, o‘ziga va o‘z imkoniyatiga yetarli ishonmaslik ko‘proq ish jarayoniga salbiy ta’sir ko‘rsatadi.
5-6 ball (4,5 ball). Sizni atrofingizdagi odamlar ta’siriga to‘la beri-ladi deb aytib bo‘lmaydi. Ko‘proq sizning tutgan yo‘lingiz kasbingiz ta’-siri bilan «Men konsepsiyasi»ning ijobiy namoyon bo‘lishini talab qiladi. Shu bilan bir vaqtda atrofdagilar talabini ham hisobga olasiz. Mustaqilligingizni belgilovchi huquqingizni himoya qilishda siz agressiv emassiz, shu bilan birga sizda juda yuqori turuvchi shaxslar oldida quldek bo‘lishni ham xohlamaydi.
8-10 ball. Siz da’vogar odamsiz, o‘zingizga ishonasiz, fikrlashingiz mustaqil, qattiqqo‘lsiz, o‘z qonunlaringizni o‘rnatasiz, har doim o‘z holingizcha ish tutasiz. Deyarli har doim ustunlikni yaxshi ko‘rasiz. Obro‘lisiz, lekin odatda rahbarlarga bo‘ysunmaysiz. Hukmronlikka intilish yuqori darajada bo‘lgan shaxslar odatda, dadil, faol va g‘ayratli bo‘ladilar. Boshqa shaxslarga qaraganda bunday shaxslar janjalkash bo‘lib, agressiv holatlarni ko‘proq boshdan kechiradilarki, bu o‘z navbatida, ularning sog‘ligiga salbiy ta’sir ko‘rsatadi. Bunday shaxs o‘z obro‘sini doim saqlab qolsada, bu holat oxir-oqibatda undagi «Men-konsepsiyasi»ning pasayishiga olib keladi. 
4. Ijtimoiy yetuklik.
(Yuqori darajadagi vijdoniylik-vijdonsizlik, ongsizlik).
Ballar yig‘indisi: 4, 14, 24, 34, 44, 54, 64, 74, 84, 94.
1-3 ball (3,5 ball). Vaqtdan foydalanib vaziyatdan foyda izlaysiz. Qoidalardan o‘zingizni olib qochasiz. Burchlarni kam his qilasiz, maqsadlaringiz o‘zgaruvchan. Jamoat topshiriqlarini bajarish uchun kuch sarflamaysiz, tez-tez o‘zingizni jamoaga qarshi qo‘yasiz va ko‘pincha undagi janjallarning boshlovchisi bo‘lib qolasiz. Umuman olganda, sizga o‘zingiz haqingizda yuqori fikrlar xalal bermaydi, aksincha, ehtimol, siz o‘zingizni «Men»ingizni faol himoya qilsangiz kerak. Onglilikni ko‘rsatish ustida ishlash ke-rak. 
5-6 ball (4; 4,5;6,5;7). Afsuski, siz hayotga va ishga yengil qarash, javobgarlikni his qilmaslik, tejamsizlik kabi hislatlardan to‘la ozod emassiz. Ammo, bunday holat «Men-konsepsiyasi» ni salbiy ekanligini ko‘rsatmaydi, balki o‘z xulqini boshqara olish va qat’iylikning yetarli emasligi oqibati bo‘lib hisoblanadi. Har qalay, siz umuminsoniy qadr-qimmatlarni tan olishga va axloq qoidalariga rioya qilishga intiluvchi shaxs sifatida mavqe-ga egasiz.
8-10 ball (7,5 ball) – Siz vijdonlisiz, sizga ishonsa bo‘ladi, burchingizni his qilasiz, o‘zingizga talabchansiz, javobgarlikni his qilasiz, qat’iysiz, rejalar bilan to‘lib-toshasiz, vaqtingizni bekorga o‘tkazmaysiz, quvnoq odamlar davrasida vijdonan ishlashni ma’qul ko‘rasiz. Shuning uchun boshqalar sizga ishonishadi, vijdonli bo‘lganingiz uchun hurmat qilishadi, lekin oldingizda biroz hadiksirab turishadi.
5. Ijtimoiy dadillik.
Ballar yig‘indisi: 5, 15, 25, 35, 45, 55, 65, 75, 85, 95.
1-3 ball (3,5). Siz tortinchoqsiz, uyatchansiz, o‘zingizga ishonmaysiz; qo‘r-qoqsiz, doim o‘zingizni chetga olasiz, odatda o‘zingizdan ko‘nglingiz to‘lmaydi, siz nerv sistemasi ta’siriga o‘ta beriluvchan bo‘lib, har qanday xavf-xatarga kuchli reaksiya qilasiz. Odamlar bilan birgalikda ish qilishni yoqtir-maysiz, sekin qiynalib gapirasiz. Ijtimoiy dadillik ko‘rsatkichi past odamlarning  «Men-konsepsiyasi» ko‘pincha salbiy bo‘lib, uning ishiga va ijtimoiy mavqeiga salbiy ta’sir etadi..
5-6 ball (4; 4,5; 6,5;7 ball) Sizni ijtimoiy dadillik bo‘yicha ko‘rsatkichingiz pedagogik faoliyat uchun eng maqbul ko‘rsatkich. Siz yetarli darajada botirsiz, odamlar bilan aloqaga erkin kira olasiz, muomaladagi qiyinchiliklarni yenga olasiz, kutilmagan holatlarga tushib qolganingizda o‘zingizni yo‘qotmaysiz. 
8-10 ball (7,5 ball). Siz to‘la erkinsiz, ijtimoiy botirsiz, ehtiyotkor emassiz, yangi narsalarni tekshirib ko‘rishni yaxshi ko‘rasiz. Shuningdek, «teringizning qalinligi» detallar bilan ehtiyotsizlik bilan muomalada bo‘li-shingizda, xavfli belgilarni e’tirof etishda, zo‘riqish vaziyatini yengil boshdan kechirishda muhim rol o‘ynaydi. Uddaburonsiz, shu bilan birga o‘z faoliyatingizda xavf-xatardan qo‘rqmaslik holatini oqlamaydi.
6. Ishonuvchanlik.
Ballar yig‘indisi: 6, 16, 26, 36, 46, 56, 66, 76, 86, 96.
1–3 ball (3,5 ball) Siz ishonuvchansiz, bu xususiyatingizdan atrofdagilar foydalanishadi. Rashk yoki ko‘ra olmaslikdan butunlay ozodsiz. Quvnoqsiz, raqobatga intilmaysiz, boshqalar haqida qayg‘urasiz, guruhlarda yaxshi ishlaysiz.
Sizning bu xususiyatingiz hamkasblaringizga ma’qul keladi. O‘ylab ko‘ring va o‘zingiz xulosa qiling.
5–6 ball (4; 4,5; 6,5; 7 ball) Siz aqlingizga asoslanib ishonasiz, bu faoliyatingizning samarali bo‘lishiga olib keladi. 
8–10 ball (7,5 ball) Siz shubhalanuvchansiz, deyarli har doim alohida fikringiz bo‘ladi, sizni aldab bo‘lmaydi, siz ishonuvchan emassiz, ikkilanasiz, harakatlaringizda ehtiyotkorsiz, boshqalarga kam g‘amxo‘rlik qilasiz, boshqalar muvaffaqiyatini ko‘ra olmaysiz, ko‘proq ichki kechinmalarga beri-lasiz. O‘z «Men»ini va «Men konsepsiyasi»ni bunday agressiv shaklda himoya qiladigan shaxs «Mening muvaffaqiyatlarimga yetarli e’tibor berishmaydi va yetarli baholashmaydi» deb hisoblaydi. Shuni bilingki, qanchalik kasbiy qobiliyatlaringiz shakllangan bo‘lsa, shunchalik shubhalanish kam bo‘ladi. 
7. O‘ziga ishonish.
Ballar yig‘indisi: 7, 17, 27, 37, 47, 57, 67, 77, 87, 97.
1–2 ball (3,5 ball) Qat’iy o‘zingizga ishonasiz, sizni «o‘zdan» chiqish holatiga olib kelish qiyin. Siz atrofdagilar va hamkasblaringiz ta’siriga berilmaysiz, oqibatda ularga yoqmaysiz. Haddan tashqari o‘ziga ishonish va ta’sirga berilmaslik, sizning faoliyatingiz uchun maqsadga muvofiq emas. 
5 ball (4; 4,5; 6,5; 7 ball) Sizni o‘zingizga bo‘lgan ishonch darajangiz o‘z muvaffaqiyatsizliklaringizni boshqarish imkoniyatini, bo‘layotgan voqealarni to‘g‘ri baholash va ularga munosib javobni bera olishni, o‘z imkoniyatlariga ishonchni yuzaga keltiradi. Sizda o‘zini kamsitishga moyillik bo‘lmasada, lekin bir muncha yuqori darajadagi tez xafa bo‘lish, ta’sirchanlik bor. O‘zingizga bo‘lgan ishonchni mustahkamlashga harakat qiling. Kasbiy sifatlaringizni takomillashtirishga alohida e’tibor bering.
8–10 ball (7, 5 ball) – Sizda ortiqcha vahima, ta’sirga tez berilish mav-jud. Siz deyarli har doim bezovtasiz, sizda oldindan noxush fikrlar va xis-lar vujudga keladi, o‘z imkoniyatlaringizni yetarli baholaysiz. Jamoatchi-lik orasida o‘zingizga ishonmaslikni xis qilasiz, o‘zingizni haddan tashqa-ri jiddiy, kamgap tutasiz. O‘z kuchlaringizga ishonchni rivojlantiring. Hayotda va ishda o‘zingizni aybdor deb xis qilishga moyillik, o‘zini to‘g‘ri baholashni va umuman obro‘yingizning pasayishiga olib keladi. 
8. Mustaqillik.
Ballar yig‘indisi: 8, 18, 28, 38, 48, 58, 68, 78, 88, 98. 
1–3 ball (3, 5 ball) Siz guruhga tobesiz, mustaqil emassiz, doimiy suyanchiqqa, qo‘llab-quvvatlashlarga muhtojsiz. Faoliyatda (umuman hayotda) sizda tashabbuskorlik, shaxsiy fe’l-atvor yo‘nalishini tanlashda dadillik yetishmaydi. 
5–6 ball (4; 4,5; 6,5; 7 ball) Siz hamma narsani o‘zingiz qilishni ma’qul ko‘rsangiz ham, atrofingizdagilar tavsiyasi va takliflarini ham rad etmaysiz. Siz mustaqil bo‘lishni ham, atrofdagilarga tayanishni ham, ularni qo‘llab-quvvatlashlarini ham hohlaysiz. Ushbu mustaqillik faoliyatingizning samarali bo‘lishini ta’minlaydi.
8–10 ball (7,5 ball)–O‘zingizdan ko‘nglingiz to‘q, shaxsiy qarorlarin-gizni tavsiya qilasiz, tadbirkorsiz, uddaburonsiz. O‘z yo‘lingizni tutishga moyilsiz, mustaqil harakat qilasiz. Odamlar fikri bilan hisoblashmaysiz. Sizni «odamlarni yoqtirmaydi» deb bo‘lmaydi, siz faqat ularning maslaha-tiga, qo‘llab-quvvatlashiga muhtoj emassiz. O‘zgalar fikrini hisobga olmas-ligingiz ko‘pincha jamoadagi obro‘yingizga salbiy ta’sir o‘tkazadi. Ba’zi hollarda boshqalar fikriga ham quloq solish kerak.
9. O‘zini nazorat qilish.
Ballar yig‘indisi: 9, 19, 29, 39, 49, 59, 69, 79, 89, 99.
1–3 ball (3,5 ball) Sizdagi iroda zaif bo‘lib, o‘zingizni nazorat qi-lish ham yetarli emas. Sizni faoliyatingiz betartib va bebosh. Ko‘pincha bir tekisda harakat qilmaysiz, o‘z vaqtingizni va ishingizni tartibli tashkil qilishni bilmaysiz. Sizda intizomsizlik tez-tez uchrab turadi, faqat o‘z fikrlaringiz bilan hisoblashasiz. Shu bilan birga siz o‘zingizni hayot va uning talablariga to‘la moslashganman deb hisoblaysiz.
5–6 ball (4; 4,5; 6,5; 7 ball) Umuman olganda, ijtimoiy va axloq normalarini bajarishda siz qat’iysiz. Ko‘pchilik holatlarda tartibli va rejali harakat qilasiz. Lekin har doim ham qiyinchiliklarni yengib, boshlagan ishni oxirigacha yetkazavermaysiz. Siz o‘z faoliyatingizni samarali tashkil qila olsangizda, har qalay o‘zingizni nazorat qilishingizga ko‘proq e’tibor berganingiz ma’qul. 
8–10 ball (7,5 ball) Sizda o‘zini nazorat qilish yuqori darajada bo‘lib, sizni uyushganligingiz, ijtimoiy aniqligingiz, e’tiborliligingizdan dalolat beradi. O‘zingizni hurmat qilish bilan birga o‘z obro‘yingiz haqida doim g‘amxo‘rlik qilasiz. Sinchkovsiz, ba’zan qaysarlikka moyilsiz. Sizda bu xususiyatlar «Men konsepsiyasi» ni kuchli nazorat qilishi natijasidir.
10. Qo‘zg‘aluvchanlik, zo‘riqish.
Ballar yig‘indisi: 10, 10, 30, 40, 50, 60, 70, 80, 90, 100.
1–3 ball (3,5 ball) Siz bo‘shashgansiz, murakkab maqsadlardan o‘zingizni olib qochasiz. Ba’zi bir vaziyatlarda haddan tashqari o‘zidan qoniqish dangasalikka olib keladi. Kamroq xatolarga yo‘l qo‘yish uchun kichik maqsadlarni qo‘yasiz. Muvaffaqiyatga ham, muvaffaqiyatsizlikka ham loqayd va xotirjam qaraysiz. Agar sizda o‘zgarishga, muvaffaqiyatga erishishga intilish bo‘lmasa, «Men»ingizning kuchi zaif bo‘lsa, «Men konsepsiyasi» salbiy bo‘lsa, faoliyatingiz samarasi ko‘rinmaydi.
5–6 ball (4; 4,5; 6,5; 7 ball) Ehtiyojlaringiz miqdori ko‘pligi tufayli sizda bir muncha zo‘riqish bor, xarakteringiz notinch, asabiy ruhiy olamingiz qo‘zg‘aluvchan. Murakkab maqsadlardan o‘zini olib qochish va zo‘riqish birinchi navbatda, kasbiy faoliyat natijasi bo‘lib, bunga o‘z navbatida, temperament tiplarining o‘ziga xos xususiyatlari ma’lum darajada o‘z ta’sirini o‘tkazadi. Shu bilan birga qo‘zg‘alish va zo‘riqishni namoyon bo‘lgan darajasi sizda «tolerantlik» shakllanganligini ko‘rsatadi.
Tolerantlik − yoqimsiz omillar ta’siriga berilmaslik, ruhiy chidamlilik. Bu holat sizning faoliyatingizni muvaffaqiyatli davom ettirishingiz uchun imkoniyat beradi.
8–10 ball (7,5 ball) Siz haddan tashqari zo‘riqqansiz, me’yordan ortiq faolsiz, sabr-toqatingiz yo‘q. Siz uchun hissiy barqarorlik xarakterli bo‘lib, past kayfiyat va qo‘zg‘aluvchanlik ustunlik qiladi. Siz ko‘pincha o‘zingizni toliqqan his qilasiz. 
Yuqoridagi talablar asosida tadqiq qilish uslubi shaxs intellekti xususiyatlarini muayyan ijtimoiy psixologik omillar ta’siri asosida nechog‘lik shakllanganlik darajalariga baho berishda muhim ahamiyat kasb etadi.
Dj. Gilfordning «Sotsial intellektni o‘lchash» testi va uning tadqiqot maqsadigi mosligi
Mazkur test taniqli psixolog Dj. Gilford tomonidan ishlab chiqilgan. «Sotsial intellektni o‘lchash» testi sotsial intellektni sof holda o‘rganish imkonini berishi bilan qimmatlidir. Jahon ilmiy amaliyotida mazkur test imkoniyatlari vaziyatli xarakterdagi topshiriqlarni hal etishga mo‘ljallanganligi, shaxslararo munosabat motivatsiyasini adekvat baholay olishga qaratilganligi hamda sotsial omillarga asoslagan munosabatli holatlarni o‘rganishga mo‘ljallanganligi bilan muhim.
Usulni qo‘llash tartibi
Metodika amaliyotda individual va guruhiy qo‘llashga mo‘ljallangan. Unda baholash mezonlarining aniqligi, natijalarning psixologik talqin etish uchun qulayligi va boshqa holatlar inobatga olingan. Sotsial intellekt darajalari to‘rtta mezon bo‘yicha tahlil qilindi. 
I mezon − muloqot ishtirokchisining hissiyoti fikri va niyatlarini tushunish.
II mezon − noverbal muloqot harakatlarini tushunish.
III mezon − verbal muloqot harakatlarini tushunish.
IV mezon − shaxslararo o‘zaro ta’sirlashuvni tahlil etish.
Tekshiriluvchilar to‘rtta subtest bilan tanishgach, o‘zining ayni paytdagi hissiy kechinmalariga mos xususiyatlar ifodalangan holatlarni tanlaydi va tegishli tartib asosida belgilab beradi. Ushbu belgi o‘qituvchi  sotsial intellekt haqida tasavvur qilish imkonini beradi.
Usulning kaliti
Testning shartiga ko‘ra har bir subtest besh ballik tizim asosida qayta ishlanadi. Respondent yiqqan ballar qanchalik yuqori bo‘lsa, sotsial intellekt darajasi shunchalik yuqori, ballar qanchalik past bo‘lsa, sotsial intellekt darajasi shunchalik past ko‘rsatkichlarni tashkil etadi. 
Olingan empirik ma’lumotlarni shartli ravishda ikki guruhga ajratish mumkin. Ya’ni uch, to‘rt, besh ballarni  o‘qituvchi sotsial intellekti uchun «adekvat» hamda bir, ikki ballarni esa «noadekvat» baho sifatida qabul qilish mumkin. Mazkur testni qo‘llash orqali o‘qituvchi sotsial intellekti haqida tegishli tasavvurga ega bo‘lish mumkin.
Ma’lumotlarning ikkilamchi qayta ishlanishi
Uzluksiz ta’lim tizimining turli bosqichlarida faoliyat yuritayotgan o‘qituvchilar misolida olingan shaxs tiplari ko‘rsatkichlari maxsus korrelyatsion tahlil talablari asosida qaytadan ko‘rib chiqiladi va maxsus belgilangan jadvallarga kiritiladi. 
1. Mavjud empirik ma’lumotlar o‘rtasidagi korrelyatsion  bog‘lanish natijalari va ma’lumotlarning validligi, ishonchlilik qiymati maxsus qabul qilingan statistik mezonlar yordamida qaytadan ko‘rib chiqiladi. Natijalar SPSS  dasturi talablariga mos ravishda taqdim etiladi. 
2. Yig‘ilgan keng ko‘lamli ma’lumotlarning matematik-statistik natijalariga tayanib tadqiqot maqsadiga mos umumiy qonuniyatlar aniqlanadi va shu asosda tegishli empirik xulosalar chiqariladi.
Demak, yuqoridagilarga asoslangan holda shaxs tiplari, shaxslilik xususiyatlari va sotsial intellekt uyg‘unligini ta’minlashga xizmat qiluvchi ijtimoiy omillarni o‘rganishga qaratilgan usullar bugungi ta’lim muassasalardagi o‘qituvchilar faoliyatidagi sotsial intellekt ko‘rsatkichlarini o‘rganish, tadqiq qilish va tadqiqot maqsadiga mos ilmiy-amaliy xulosalar chiqarish imkonini beradi.
O‘qituvchilardagi sotsial intellekt dinamikasini o‘rganish uchun tegishli metodikalar tanlanib, eng avvalo, o‘qituvchilardagi sotsial intellekt omillariga jiddiy e’tibor qaratish talab qilinadi.
Sotsial intellekt muammosini maxsus o‘rganishga bag‘ishlangan metodikalar, kontent – tahlillar, anketa savollari, testlar va qo‘shimcha usullar majmuasining qo‘llanilishi tadqiqotning amaliy – tatbiqiy vazifalarini kengroq ko‘lamda ochib berish imkonini yaratdi. 
Ilmiy adabiyotlar va empirik izlanishlar asosida tadqiqotning keyingi bosqichlariga olib chiqilgan sotsial intellekt omillarini har biri o‘ziga xos dinamikasi va natijasiga ega ekanligi va bu sotsial intellektni mustahkamlashga xizmat qilishi bilan alohida uslubni tashkil etishi qayd etildi va bu uslub, o‘z navbatida, ijtimoiy psixologiya fanidagi sotsial intellekt samaradorligini belgilashda muhim ahamiyat kasb etishi tabiiy.
O‘qituvchilarning kasbiy faoliyatida sotsial intellektning o‘ziga xos o‘rni mavjud. Bunga sabab o‘qituvchilarning kasbiy faoliyatiga yo‘naltirilganta’lim bosqichlarini, malakaviy talablarning o‘sib borganligi hamda ijtimoiy tajribalarning shakllanganligiga bog‘liqdir.
O‘qituvchilar vazifalarining o‘zgarishi bilan ularning sotsial intellekt ko‘rsatkichlarida o‘sish kuzatildi. Yuqori sinf o‘qituvchisi kasbiy faoliyat jarayonida o‘quvchilari, pedagogik jamoa a’zolari, ma’muriyat bilan muloqot o‘rnatishda, inson xulq-atvorini boshqarish, rolli me’yorlari va qoidalarga doir bilimni boyitishda va o‘zaro ta’sirlashuvda ishtirokchilarning noverbal reaksiyalarda to‘g‘ri mo‘ljal olishdir. Bu esa ta’limning turli bosqichida sotsial intellektga xos bo‘lgan shaxslararo munosabat ishtirokchilarini, ularning verbal va noverbal muloqot harakatlarini tushunish va shaxslararo munosabatda ishtirokchilarga ta’sir ko‘rsatish qobiliyatlari o‘sib borishini tasdiqlaydi.
O‘qituvchilar kasbiy faoliyatining yuqori bosqichiga erishganda  o‘sishi bilan bir qatorda faoliyat motivlarida hamda pedagogning erishishi lozim bo‘lgan faoliyatining yakuniy bosqichi ekanligi ham bir oz bo‘lsada  ijtimoiy ko‘nikma va malakalarni shakllantirishlarida pasayishni keltirib chiqarar ekan.
O‘qituvchilar kasbiy faoliyatiga xizmat qiluvchi sotsial intellekt ko‘rsatkichlarining o‘sishi o‘ziga xos uslubda namoyon bo‘luvchi shaxslilik omillariga ham bevosita bog‘liqdir. 
3.3. O‘qituvchi sotsialintellektini o‘rganishning empirik asoslari

O‘qituvchining sotsial intellektini ta’minlashga qaratilgan psixologik yondashuv yo‘llarini izlashga bo‘lgan ehtiyojning tobora ortib borayotgani psixologlar oldiga davlat va jamiyat ahamiyatiga ega bo‘lgan muhim tadqiqotlarni olib borish va bu boradagi barcha muammolarni bartaraf etishga astoydil kirishish vazifasini yuklamoqda. Chunki sotsial intellekt va sotsial kompetentlik o‘rtasidagi uyg‘unlikni o‘rganmay turib, uzluksiz talim tizimida faoliyat ko‘rsatayotgan o‘qituvchilarning sotsial intellektini oshirish borasidagi chora-tadbirlar ko‘lamini ishlab chiqish va amaliyotga tatbiq etish aslo mumkin emas. 
Psixologik tadqiqotlarda sotsial intellektning strukturasini o‘rganish borasidagi izlanishlardan ko‘ra, umumiy intellektning tuzilishiga daxldor yondashuvlar anchagina ekanligini ko‘zga tashlanadi (G.Ayzenk, Tyortoun, R.B. Kettell, Dj. Gilford va boshqalar). Bugungi kunda ham sotsial intellekt  muammosida eng ahamiyatli psixologik model sifatida  Dj. Gilfordning nazariyasiga alohida e’tibor qaratiladi.
Dj.Gilfordning intellekt strukturasining kubik modeli  o‘zida 120 ta intellektual qobiliyatlarni qamrab olgan. Har bir qobiliyat  o‘zining kichkina kubigiga mos kelib, mazmun, jarayon va natijalardan iborat uchta koordinata o‘qining kesishmasidan hosil bo‘ladi.
Dj.Gilford modelining ahamiyatini baholovchi izlanish natijalarida quyidagi jihatlar uning qadr-qimmatini belgilashi ko‘rsatilgan:
· Inson intellektual qobiliyatlarini tizimli va batafsil  ifoda etuvchi keng ma’noli konsepsiya;
· Nisbatan qisqa vaqt mobaynida intellektual qobiliyatlarni bashorat qilish imkoniyatining mavjudligi;
· Ushbu model asosida amaliy jihatdan mavjud bo‘lgan intellektual testlarni klassifikatsiyalash va ularning ma’no jihatdan natijalarini samarali talqin etilishi.
Ushbu dasturning o‘ziga xosligi kubik modelda sotsial intellektning tuzilishiga ham alohida o‘rin ajratilganligi bilan ahamiyatlidir.
Shunga ko‘ra sotsial intellekt xulq-atvorni tushunish imkonini beruvchi oltita omilni o‘zida qamrab olgan:
· Xulq-atvor elementlarini bilish – verbal va noverbal muloqot harakatlarni  ajratish qobiliyati.
· Xulq-atvor sifatlarini bilish xulq-atvor haqidagi verbal muloqot harakatlarini tushunish yoki vaziyatli axborotlar oqimidagi umumiy xususiyatlarni aniqlash.
· Xulq-atvor munosabatlarini bilish – xulq-avtor haqidagi axborot birliklari o‘rtasidagi aloqalarni o‘rnatish va tushunish qobiliyati.
· Xulq-atvor tizimini tushunish  – o‘zaro ta’sirlashuvning yaxlit va-ziyatlarini rivojlanishini, bu vaziyatlarda  ular xulq-atvorini mazmunini tushunish qobiliyati.
· Xulq-atvorning o‘zgartirishini bilish har xil mazmundagi verbal va noverbal muloqotning mazmunidan kelib chiqib, o‘zgarishlar mazmuni tushunish qobiliyati. 
· Xulq-atvor natijalarini bilish − mavjud axborotlardan kelib chiqib, xulq-atvor oqibatlarini ko‘ra olish qobiliyati.
Mazkur model mutaxassislar tomonidan e’tirof etilayotganini inobatga olinsa, uni peadagogik jarayondagi  sotsial o‘zaro ta’sirlashuv masalalarini qiynalmasdan tahlil eta olamiz. O‘qituvchi kasbiy faoliyati jarayonida ta’lim oluvchilarning  xulq-atvor elementlarini, sinflarini, munosabatlarini, tizimini, o‘zgarishlarini, natijalarini bilishga ortiqcha qiyinchilik tug‘dirmaydi. Ko‘p hollarda o‘qituvchining kasbiy faoliyatida sotsial intellekt tuzilishining qaysidir jabhasi o‘zini namoyon eta olmasligini guvohi bo‘linadi.
Sotsial intellektning tuzilishini tashkil etuvchi komponentlari uning rivojlanish bosqichi bilan ham bog‘liqligi kuzatiladi. R. Selman tomonidan olib borilgan izlanishlarda sotsial intellektni rivojlanish bosqichlari tahlil qilingan. R.Selmanning sotsial intellekt konsepsiyasiga ko‘ra u shaxsning sotsiallashuvi bilan bog‘lab talqin etilgan. Ushbu nazariy yondashuv J.Piajening intellektning operasional nazariyasi va L.Kolbertning axloqiy kamolot nazariyasi bilan paralleldir.
R. Selman sotsial intellektning rivojlanishini beshta  bosqichga ajratgan  bo‘lib,  u  sotsial o‘zaro ta’sirlashuvning to‘rta yo‘nalishni o‘z ichiga olgan beshta bosqichdan  iborat.
Shuningdek,sotsial  intellekt ko‘p o‘lchamli, murakkab strukturali, quyidagi jihatlardan iborat:
1. Kommunikativ-shaxslilik imkoniyatli – muomalani yengillashtiruvchi yoki qiyinlashtiruvchi, psixologik aloqalar va kommunikativ hamkorlikni ifodalovchi kommunikativ sifatlar integratsiyasi asosida shakllanadigan kompleks xususiyatlar bu − sotsial intellektning ustuni hisoblanadi.
2. O‘zini o‘zi anglash tavsifi − o‘zini o‘zi hurmatlash, komplekslardan xolilik, mulohazalar, bosim, yangi g‘oyalarga moyillik.
3. Sotsial persepsiya, sotsial tafakkur, sotsial xayol, sotsial tasavvur, sotsial hodisalarni, insonlarni va ularning harakatlantiruvchi motivlarni modellashtirish va tushunish qobiliyati.
4. Energetik tavsifi: psixik va jismoniy bardoshlilik, faollik yoki toliqqanlik.
Sotsial intellektning muhim sharti sifatida ishtirok etuvchi  elementlardan biri sotsial kompetentlikdir. O‘qituvchining sotsial intellektini tahlilida  uning ushbu elementiga alohida e’tibor qaratishga to‘g‘ri keladi. O‘qituvchining ta’lim oluvchilarni, hamkasblarni va boshqa insonlarni idrok etishi, o‘zaro sotsial ta’sirlashuvda bo‘lishida  sotsial kompe-tensiyaga namoyon etishi muhim omil sanaladi. Psixologiyada sotsial kompe-tentlik tushunchasini tavsiflashda quyidagicha yondashish muhimdir. O‘qituvchi yoki boshqa kasb sohasi mutaxassisining shaxsiy yutuqlari  egallagan akademik bilimlari emas, balki  to‘liq muloqot qilishini ta’minlovchi, ama-liy muammolarni hal etuvchi, to‘laqonli muloqot qilish uquviga egaligi, kundalik muammolarni qiynalmasdan hal etishini ta’minlovchi qobiliyat-larining mavjudligidir. Ushbu tushunchani to‘g‘ridan to‘g‘ri  talqin etib bo‘lmaydi, balki uning mazmunini tushunish uchun uning muayyam tarkibiy qismlariga alohida izoh berishga to‘g‘ri keladi.
Jumladan, psixologiyada kompetentlikni belgilovchi tarkibiy elementlarga quyidagilarni kiritish mumkin:
- anglash va o‘zini o‘zi anglash, muomala, o‘yin va boshqa faoliyatlarni o‘zlashtirishning psixologik vositalari;
- o‘tmish tajribalarning  tahlili va  muhim hayotiy muammolarni hal etishda undan mos tarzda foydalanish;
-  psixologik muammolarni hal etish uchun zarur bilim, ko‘nikma, malakalarni  egallaganlik va ulardan muayyan sharoitlarda foydalana olish;
- har xil vaziyatlarda faoliyat va xulq-atvorni samarali dasturini hosil qilish.
Jahon psixologiyasidagi bir qator ishlarda muloqotga kompetentlik, intellektual kompetentlik, sotsial kompetentlik va boshqalar singari psixologik kompetentlikning  alohida tomonlari  o‘rganilgan.
Masalan, T. Gordon kommunikativ  kompetentlikda mujasammlashgan bir qator o‘quvlarni tasniflashaga erishgandi. O‘qituvchi sotsial intellektini o‘rganishda o‘qituvchining kommunikativ kompetentligini belgilashda ushbu klassifikatsiyaga  tayanish ham mumkin.
- diqqat belgilarini qabul qilish va ko‘rsatish uquvi;
- adolatli tanqidlarga javob qaytarmoq;
- nohaq tanqidlarga javob qaytarmoq;
- fitna chiqaruvchi savollarga javob qaytarmoq;
- boshqa insonlarga iltimos bilan murojaat qilish uquvi;
- o‘zga kishining iltimosiga rad javobini berish uquvi;
- hamdarlik bildirish, qo‘llab-quvvatlash  uquvi;
- aloqaga kirishish uquvi;
- boshqa kishini aloqaga kirishishga urinishiga javob berish;
- iltimos qilish va yordamni qabul qilish uquvi;
- shaxsiy yutuqlari  va omadsizliklariga javob berish.
Ammo o‘qituvchining kompetentlik darajasini baholashda ishonchli mezoni va  tadqiqot vositalardan foydalanish yanada muhimroqdir. Mazkur holatni hisobga olib, o‘qituvchining sotsial intellekti va sotsial kompetentlikni o‘rganishga xizmat qila oladigan  tadqiqot vositasidan foydalanishga jazm etdik va  uning tafsiloti bo‘yicha izlanishimizning  navbatdagi  tahlillarida batafsil to‘xtalamiz. Zamonaviy shart-sharoitlar o‘qituvchining mutaxassis sifatida shakllanishiga e’tibor qaratishi muhimligi doimo ta’kidlanadi. Bugungi kunda hayotimiz shuni taqozo qilmoqdaki, o‘qituvchi sotsial kutilmalarga nisbatan sezgir bo‘lishi, kasbiy jihatdan o‘zini kamol toptirib borishi sotsial kompetentligini ta’minlash orqali ijtimoiy rivojlanishini ta’minlaydi. Kompetentlik chuqur kasbiy bilim va ko‘nikmalar, tashabbuskorlik, hamkorlik, jamoada  mehnat qilish qobiliyati va zarur axborotlardan xabardor bo‘lishi bilan bog‘liq. Jamiyat o‘qituvchi shaxsiga yuqori talablar qo‘yar ekan, unda psixologik yetuklik, kasbiy samaradorlik va sotsial talabchanlikka erishishni ta’minlovchi sotsial kompetentlikni taqozo etadi. Biz o‘qituvchilar sotsial intellektining o‘ziga xosligini o‘rganish barobarida sotsial  kompetentligini o‘rganishga murojaat qilishni lozim topdik.
Buning uchun o‘qituvchilarning sotsial kompetentligini  aniqlashda V.N. Kunisinaning «KOSKOM-2» so‘rovnomasidan foydalandik (kommunikativ va sotsial kompetentlikni aniqlash)
Bu so‘rovnoma orkali o‘qituvchilarning sotsial intellekti bilan sotsial-psixologik kompetentlik xususiyatlari o‘rtasidagi o‘zaro munosabatlarni o‘rganish orqali muammoning yangi qirralarini o‘rganish imkoniyatiga ega bo‘lish mumkin. Sotsial intellekt bo‘yicha olingan oldingi empirik  ma’lumotlarda o‘qituvchilarning ta’lim bosqichlariga ko‘ra o‘rganilganda anchagina differensial natijalarni qo‘lga kiritildi.
Shuningdek, o‘qituvchilar sotsial intellekti  shaxslilik sifatlari, shaxslik tiplari, emotsional intellekti bilan o‘zaro munosabatlarini o‘rganish singari ularning sotsial-psixologik kompetentligini bilan bog‘liq xususiyatlariga e’tibor qaratildi. Bu esa o‘qituvchilar sotsial intellektidagi boshqa jihatlarni yoritishga ham yordam beradi. O‘qituvchilar sotsial-psixologik kompetentligi va kommunikativ kompetentligini o‘rganishda qator  jabhalar asosida yoritildi. Dastlab o‘qituvchilarning sotsial va kommunikativ kompetentligini aniqlashdan olingan ko‘rsatkichlar  o‘qituvchilarning ta’lim bosqichlariga ko‘ra  foiz hisobida aniqlandi va so‘ngra sotsial intellektlari bilan o‘zaro korrelyatsiya munosabatlari  aniqlandi.
O‘qituvchilarning sotsial-psixologik kompetentligi va  kommunikativ kompetentligi taqdim etigan o‘n beshta band bo‘yicha aniqlandi. Olingan empirik natijalar shuni ko‘rsatdiki, o‘qituvchilarning sotsial kompetentligini ifodalovchi ko‘rsatkichlar vazifasiga ko‘ra ham farq qilar ekan. O‘qituvchilarning sohasiga ko‘ra  boshlang‘ich sinf o‘qituvchilari (21,4% yuqori, 48,8 % o‘rta,  29,8 % quyi), yuqori sinfo‘qituvchilari (26,1% yuqori, 49 % o‘rta, 24,9 % quyi ), o‘rta maxsus ta’lim muassasasio‘qituvchilar (26,2% yuqori, 50,6 % o‘rta, 23,3 % quyi)ning ko‘rsatkichlarida sotsial-psixologik kompetentlikda muvafaqqiyatga muvaffaqiyatga erishganlik motivlari, sotsial-psixologik kompetentlik, operativ kompetentlik, kommunikativ kompetentlik bilan bog‘liq bilim, ko‘nikma va malakalarni namoyon etishda imkoniyat yetmayotganligi kuzatildi. Ular orasida ta’lim oluvchilar bilan hamkorlikda ishlashda, o‘zaro shaxslararo munosabatlarda vaziyatlarni to‘g‘ri baholay olmaslik, nizolarga moyillik, sotsial-psixologik, vaziyatlarni har doim ham tushunmaslik kuzatilmoqda. Ushbu bosqich o‘qituvchilarining sotsial intellekti bilan shaxslilik, emotsional intellekt va empatiya o‘rtasidagi munosabatlar tahlil etilganda ham xuddi shu singari kamchiliklarga duch kelingandi.
Ammo ularning sotsial intellektini  rivojlantirish bo‘yicha maxsus tayyorgarlik taqozo etadigan mashg‘ulotlar  orqali maxsus tayyorgarligiga e’tibor qaratilganda kasbiy o‘sishni ta’minlashga xizmat qiluvchi  qator imkoniyatlari borligini ko‘rish mumkin.
O‘zbekiston Respublikasi Prezidenti hamda Vazirlar Mahkamasi tomonidan keyingi yillarda chiqarilayotgan qaror va farmoyishlarda o‘qituvchilarning kasbiy kompetentligi, salohiyati juda yuksak bo‘lishi lozimligi ko‘rsatilgan. Jumladan, ta’lim sohasini rivojlanishi, birinchi navbatda, ushbu jarayonni tashkil etuvchi, boshqaruvchi, nazorat qiluvchi o‘qituvchilarning dunyoqarashi va tafakkuridagi o‘zgarishlarga ya’ni ularning kasbiy kompetentligiga bevosita bog‘liq. Kompetentlik atamasi lotincha «competo» so‘zidan olingan bo‘lib «erishayapman, munosibman» degan ma’noni anglatadi hamda malum sohadan xabardorligini bilishini bildiradi. «Kompetensiya»atamasi faoliyatda mujassamlangan xodimning kompetentligi: biror kishi yaxshi xabardor bo‘lgan soha yoki masalani: insonning amaliy layoqatliligi hamda kasbiy qobiliyatning tizimli rivojlanganlik darajasini anglatadi.
«Kompetentlik, − V.D. Shadrikovning fikriga muvofiq – kasbiy tayyorlanish jarayonida shakllanadigan yangi faoliyat sub’ektini yuzaga kelishidir-ki, u bilim,  mahorat, qobiliyat va shaxsiy sifatlarni tizimli namoyon bo‘li-shini ifodalab, kasbiy faoliyatning mohiyatini tashkil qiladigan funksio-nal vazifalarni muvaffaqiyat bilan hal qilish imkonini beradi».
O‘qituvchining pedagogik mahorati va kompetenligining o‘zaro aloqadorligi masalasi ma’lum pedagogik-psixologik adabiyotlarda ochib berilgan. Unda pedagogik mahoratni tug‘ma xususiyatlar va fazilatlar bilan shartli belgilanmasligi ta’kidlangan va shu bilan birga pedagogik mahoratning kasbiy kompetentlik bilan shartlanganligik holati alohida qayd etilgan.
Kasbiy kompetenlik deganda pedagogning shunday kasbiy faoliyati nazarda tutiladiki, bunda yetarlicha yuqori darajada pedagogik faoliyat, pedagogik muomala amalga oshiriladi. Ayni paytda pedagogning kasbiy kompetentligi uning kasbiy bilimi va malakalari, boshqa bir tomondan kasbiy pozisiyasi va psixologik sifatlar mutanosibligi bilan baholanishi mumkin. Zero, taniqli psixolog olim A.K.Markova tomonidan to‘g‘ri ta’kidlanganidek, o‘qituvchilik kasbida protsessual ko‘rsatkichlarining ya’ni u yoki bu natijalarga erishishga olib keluvchi ta’sir vositalari va muhitning roli katta. Pedagog professionalizmi uning kasbiy faoliyati sharoitida o‘zini turlicha namoyon qiladi .
O‘qituvchi uchun kasbiy faoliyatning turli sharoitlarda bir tomondan kasb talablariga mos kelishi boshqa bir tomondan esa o‘zini kasbiy rivoj-lantirish mantiqiga rioya qilish, har qanday holatlarda ham ichki psixolo-gik turg‘unlikni saqlash muhimdir.
A.K.Markova tomonidan taklif etilgan  professiogramma o‘qituvchi kasbiy kompetentlik tuzilmasini to‘liq aks ettiradi. Unda asosan talim ob’ekti va subyekti o‘rtasidagi aloqadorlikni ifodalovchi pedagogik-psixologik imkoniyatlar ko‘lami ochib beriladi. Mazkur professiogrammaga muvofiq, o‘qituvchining kasbiy kompetentligiga dinamik yondashuv pedagogik mahoratning o‘sish dinamikasini ta’minlashga xizmat qiladi. 
Mazkur yondashuvning boshqa bir yo‘nalishi sifatida o‘qituvchi kasbiy faoliyatini psixologik tahlil qiluvchi akmeologik yondashuvlarning mavjudligini keltirish mumkin. Tahlil birligi sifatida ushbu yo‘nalishda o‘qituvchining kasbiy kompetentligi qabul qilingan.
Z.A. Reshetovaning fikricha, o‘qituvchi kasbiy faoliyati o‘rganishga funksional yondashuv faoliyatini funksiyalar va funksional xarakteristikalar ko‘rinishida qarab chiqish tavsiya etiladi. Unga ko‘ra o‘qituvchilik kasbiga predmetli va pedagogik malakalar, bilimlar asosida yondashuv tasvirlanadi.
Binobarin, kasbiy faoliyatning tahlili pedagogik vazifalarni hal etishga yo‘naltirilgan o‘qituvchilarning o‘zaro aloqador xatti-harakatlarini ajratib ko‘rsatadi. N.V.Samoukina o‘qituvchi faoliyatini barcha eng ahamiyatli tomonlarini qamrab oladigan tuzilmaning beshta asosiy komponentlarini ko‘rsatib o‘tadi.
-konstrktiv;
-loyihaviy;
-tashkilotchilik;
-kommunikativ;
-gnoseologik;
Bunda o‘qituvchining kasbiy qobiliyatlari, uning o‘qituvchilik faoliyatiga,layoqati, shaxslilik sifatlari ko‘rib chiqiladi. 
V.A.Slastenin pedagogik faoliyat tuzilmasini tadqiq etishda pedagogik sifatlarni shaxslilik va kasbiy tomonlarga alohida urg‘u beradi. Shuningdek, uning psixologik-pedagogik tayyorgarlik mutaxassislik bo‘yicha metodik tayyorgarlik va maxsus tayyorgarlik mazmunlariga talablarni oshirishga alohida e’tibor qaratadi.
Demak, o‘qituvchi kasbiy kompetentligining to‘liq tuzilmasi motivasion-yo‘naltiruvchi bo‘g‘in, rivojlantiruvchi, tuzatuvchi korreksion va kasbiy maslahat xarakteriga ega bo‘lganligi bilan xarakterlanadi. 
Shu nuqtai nazardan o‘qituvchi sotsial intellektini o‘rganish jarayonida har bir o‘qituvchining sotsial psixologik kompetentligi va uning o‘ziga xos imkoniyatlarini o‘rganish va tadqiq etish muhim ahamiyat kasb etadi.
Yuqoridagilarga asoslanib, o‘qituvchining kasbiy kompetentligi, uning sotsial intellektiga ham bog‘liq degan mulohazani ilgari surgan holda o‘qituvchi sotsial intellekti va sotsial psixologik kompetentlik o‘rtasidagi uyg‘unlikni o‘rganishni maqsad qilib oldik.
An’anaviy tarzda o‘qituvchining sotsial intellektini talqin etishda sotsial intellekt, emotsional intellekt va sotsial-psixologik kompetentlik tushunchalar o‘zaro aloqadorlikda o‘rganildi. Tushunchalarning o‘zaro mazmunan bog‘laganda bir xillikni, ayrim hollarda tafovutlarni aks ettirayotgandek tushuniladi. Ushbu tushunchalar mazmuni o‘qituvchi sotsial intellektini kasbiy faoliyati faoliyatidagi rolini belgilashga qo‘l keladi.
Emotsionallik bilan sotsial intellekt tushunchalarini mazmunan tahlil etganda, bir biridan farq qiluvchi holat kuzatiladi, ya’ni intellekt tushunchasini kognitiv jihatdan inson ongi bilan bog‘liq ekanligi, emotsionallik va sotsiallik esa shaxs faoliyatining affektiv sohasigayaqinroq ekanligini ifodalaydi,ammo muammoning mazmunida aks etayotgan ikki tushunchani tahlil etishda boshqacharoq pozisiyadan turib  yonda-shish maqsadga muvofiq bo‘ladi.Tadqiqotda an’anaviy tarzda sotsial intellekt ostida shaxsning, xususan, o‘qituvchining psixosotsial yoki affektiv sohasining rivojlanganlik darajasi va diagnostikasi tushuniladi. Emotsional intellekt  shaxsning emotsiyalari, ularning ifodalanishi va tartibga solinishini bildiradi.
O‘z navbatida intellekt mazmun jihatidan  bu ikki muammoni o‘zaro bog‘lash imkonini beradi.
Shaxsning hayot yo‘lida  erishadigan yutuqlarining tub mazmuni yangicha yondashuv zamirida kuzatiladi. Insonlarning, xususan, o‘qituvchining kasbiy faoliyatidagi  yutuqlarini baholashda maxsus tadqiqot olib borishni taqozo etadi.
O‘qituvchi sotsial inttellektini tadqiq etish dasturidan kutilayotgan  g‘oyaning tub zamirida pedagogning kasbiy faoliyati o‘zini va shogirdlarini yuqori natijalarga erishishiga yo‘naltirishini ta’minlashdan iborat.
Biz sotsial intellektga doir izlanishlarga tayanib o‘qituvchi sotsial intellektini belgilovchi mezonlar majmuasini quyidagilarga ajratdik.
1. Kognitiv;
1.1.Insonlar haqida, o‘zga insonlarni tushunishning maxsus qoidalarini bilish;
1.2. Sotsial xotira−insonlarni qiyofasi, ismini o‘zlashtirishga yo‘naltirilgan xotira;
1.3.Sotsial intuisiya –insonlarning kayfiyatini, tuyg‘ularini, xatti-harakatlarini tushunish motivi, sotsial mazmundagi xulq-atvorni mos tarzda kuzatuvchanlik  qobiliyati;
1.4. Sotsial voqelikni  bashorat qila olish−shaxsiy xatti-hara-katlari rejasini shakllantirish, o‘zining faoliyatini jipslashtirishi, shaxsiy faoliyatini boshqalar ko‘zi bilan ko‘ra olishi va foydalanilma-gan muqobil imkoniyatlar orqali baholash.
2. Emotsional;
2.1. Sotsial ifodalalilik - emotsional ifodalilik, emotsional sezgirlik, emotsional nazorat o‘rnatish;
2.2.Birgalikda qayg‘urish - o‘zga insonlarning holatiga kira olish, o‘zini boshqalar o‘rniga qo‘ya olishi qobiliyati.
2.3. O‘z-o‘zini tartibga solish qobiliyati  - o‘zining emotsiyasi va kayfiyatlarini tartibga solish uquvi.
3. Xulqiy;
3.1. Sotsial idrok-suhbatdoshni tinglash malakasi,hazil-mutoyibani tushunish;
3.2. Sotsial o‘zaro ta’sirlashuv – hamkorlikda ishlashga shaylik va qobiliyatlilik, o‘zaro jamoaviy ta’sirlashuvga qobiliyatlilik;
3.3. Sotsial moslashuvchanlik – tushuntira olish va boshqalarni ishontira olish uquvi, o‘zga kishilar bilan chiqishib ketish qobiliyati, atrofdagilar bilan munosabatlarda samimiylikning namoyon etilishi.
Ushbu ajratilgan mezonlar o‘qituvchi sotsial intellektini ifodalovchi har bir baholash tartibini shakllantirishi mumkin bo‘ladi.  Ushbu dastur ta’lim jarayonida  sotsial intellektni rivojlanishini tashkil etuvchi umumiy yo‘llanma sifatida xizmat qiladi. Dasturning yaxlit mazmuni o‘qituvchi sotsial intellektini tadqiq etish  borasida izlanishimizni to‘laligini ta’minlaydi. 
Demak, yuqoridagilarga asoslanib shuni aytish mumkinki, o‘qituvchining sotsial psixologik kompetentligining namoyon etilishi, har bir o‘qituvchida o‘ziga xos tarzda shaklllangan shaxs tiplari va shaxslilik xususiyatlari kabi omillarga bevosita bog‘liqligi haqidagi g‘oyalarimiz o‘z tasdig‘ini topdi. Bu borada psixologik kompetentlik, eng avvalo,  o‘qituvchi kasbiy faoliyati samaradorligini belgilashga va shaxs barkamolligini ta’minlashga xizmat qilishi tayin. Zero, mazkur muammo doirasida to‘plangan fenomenologik ma’lumotlar alohida ahamiyatga ega bo‘lib, unda kasbiy kompetentlik talablariga mos ravishda o‘qituvchilarda sotsial intellekt va sotsial kompetentlikni o‘zaro bog‘liqligini aniqlash uslublari haqida bayon qilinadi.
O‘qituvchi sotsial intellekti va sotsial-psixologik kompetentligini tadqiq qiO‘lish bo‘yicha quyidagilar aniqlandi:
1. O‘qituvchi sotsial intellektini tadqiq etishda uning ijtimoiy xarakteri, shaxslararo munosabat, o‘zaro verbal va noverbal tushunishni ta’minlash, vaziyatlarni va sotsial voqelikni tahlil etuvchanlik, munosabatga qobiliyatlikni o‘zida mujassamlashtiruvchi sotsial-psixologik kompetentlikka murojaat qilish zaruratdir.
2. Sotsial intellektni xarakterlovchi  psixologik jihatlar qatoriga sotsial-psixologik kompetentlikni qo‘shish mumkin. Bu esa o‘qituvchi sotsial intellektining kasbiy kamolotdagi holatini yanada chuqurroq tushu-nish imkonini berdi.
3. O‘qituvchining sotsial-psixologik kompetentligi aniq mezonli va tizimli, ilmiy asoslangan tadqiqot metodikasi asosida aniqlandi. Bu uning sotsial intellekt bilan mazmuniy bog‘liqligini tushuntirish imko-nini berdi.
4. O‘qituvchi sotsial intellektini umumiy intellekt, emotsional intellekt, empatiya, ekspert baholash bilan o‘zaro bog‘liqlikda o‘rganilganligi natijalari singari sotsial-psixologik kompetentlik ko‘rsatkichlarida ham bosqichlanish kuzatildi.
5. O‘qituvchining sotsial-psixologik kompetentligini o‘qituvchi-larning ta’lim boskichlariga ko‘ra turli darajani aks ettirdi. Sotsial intellekt bilan sotsial-psixologik kompetentlilik o‘rtasidagi korrelyatsion munosabatlar  pedagoglarning ta’lim bosqichsini o‘sib o‘zgarishiga ko‘ra yaqqolroq bog‘lanishni aks ettirgan.
6. O‘qituvchining sotsial intellektini rivojlantirish dasturini olib borilgan izlanishning umumiy yakuniy modeli deb hisoblash mumkin.
O‘qituvchining sotsial intellekti yuzasidan olib borilgan tadqiqot-larda uni bir qator psixologik jabhalar bilan bog‘lagan holda o‘rganishga erishildi. Sotsial intellekt bilan o‘qituvchi shaxsining boshqa psixologik jabhalari o‘rtasidagi munosabatlar ta’limning turli bosqichlarida o‘ziga xos tafovutlarni kuzatilganligi, ta’lim jarayonida pedagoglarning sotsial intellekti imkoniyatlarini oshirishning psixologik chora-tadbirlarini amaliyotda qo‘llash muhim ekanligini ko‘rsatdi. O‘qituvchi kasbiy faoliyati jarayonida sotsial intellekt imkoniyatlarini ro‘yobga chiqarishi  uzluksiz davom etadigan faoliyat natijasi sifatida shakllanadi.
Tadqiqotning tajriba-sinov natijalari xulosalariga asoslanib, o‘qituvchining sotsial intellekti  kasbiy faoliyatining turli bosqichlari va bosqichlariga ko‘ra tafovutlanishi ushbu psixik imkoniyatlarni oshirishning psixologik yo‘llarini shakllantirishga zarurat tug‘dirdi. O‘qituvchining sotsial intellektini rivojlantirishda kasbiy faoliyatining barcha bosqichlariga mos keladigan, tejamkor va samarali usulni tanlashni taqozo etadi. Shuningdek, sotsial intellektni rivojlanishiga xizmat qiluvchi usullarni pedagoglarning kasbiy faoliyati mobaynida, ta’lim muassasasi psixologi yordamida va uzluksiz amalga oshirish maqsadga muvofiq degan xulosaga kelindi.
O‘qituvchining sotsial intellektini rivojlantirish chora-tadbirlarini tashkil etish psixolog faoliyatining murakkab va ko‘p qirrali imkoniyatlaridan sanaladi. Ushbu faoliyatning tashkiliy jihatlarini yengillashtirishda sotsial intellektni rivojlantirish dasturini nazariy jihatdan asoslanishi  muhimdir.
Yuqorida bir necha bor qayd etilganidek, sotsial intellekt deganda insonning boshqa odamlarning xulq-atvorini to‘g‘ri tushunish qobiliyati anglanadi. Bu qobiliyat insonning shaxslararo munosabatga samarali kirishishi va muvaffaqiyatli moslashuvini ta’minlash uchun zarur. Muammoning nazariy tahliliga bag‘ishlangan bo‘limda ham bunga alohida urg‘u berilgan ediki, o‘qituvchining sotsial intellektini rivojlantirish dasturini shakllantirishda nazariy yondashuvlarga tayanmasa  bo‘lmaydi (E.Torndayk, Dj.Gilford, G.Ollport, G.Ayzenk va boshqalar).
Hattoki dastur mazmunini to‘g‘ri tashkil etish jarayonida sotsial in-tellekt tuzilishi (G.Ayzenk va Dj.Gilford)ni, sotsial intellekt bilan boshqa psixik komponentlar munosabatini  inobatga olish muhim. Masalan, G.Ayzenk bo‘yicha  intellektning har xil turlarini o‘zaro bog‘liqligida sotsial intellekt o‘z tarkibida biologik va psixometrik intellektni mujassamlashtirishi; Dj.Gilford bo‘yicha sotsial intellekt umumiy intellekt omillaridan mustaqil tarzda intellektual qobiliyatlar tizimini ifodalaydi va uch o‘lchamli fazoni ifodalaydi: mazmun, operatsiya va natijalar. Ushbu asosga ko‘ra Gilford sotsial intellektni ifodalovchi qobiliyatning  oltita  omilini, ya’ni  xulq-atvor elementlarini bilish, xulq-atvor sinflarini bilish, xulq-atvor munosabatlarini bilish, xulq-atvor tizimini bilish, xulq-atvordagi o‘zgarishlarni bilish va  xulq-atvor natijalarini bilishni birlashtirdi.
Sotsial intellekt tuzilmasining zamonaviy talqinini ilgari suruvchi olimlardan biri M.I.Bobnevaning  qarashlariga ko‘ra,  sotsial intellekt shaxs sotsial rivojlanishining  individual va sotsiallashuv jabhalarini o‘zaro uyg‘unlashuvi oqibati ekanligini, umumiy intellekt darajasi sotsial intellektning darajasi bilan bir xil ma’noda bog‘liq emasligi hamda yuqori intellektuallik darajasi shaxsning sotsial rivojlanishi uchun zarur, ammo yetarlicha shart-sharoit emasligini ta’kidlanganligi bejiz emas.
Yana bir rus olimi  Y.N.Yemelyanovning sotsial intellekt borasidagi qarashlari dasturni tatbiq etishning o‘ziga xos ahamiyatini belgilashga xizmat qila oladi. Uning talqini bo‘yicha sotsial intellekt shaxsning kom-munikativ kompetentligini faol sotsial-psixologik ta’lim yordamidagina takomillashishi mumkinligi qayd etiladi. Muallif kommunikativ kompetensiya  sotsial intellekt tushunchasi bilan o‘xshash va u sotsial tajribalarni interiorizatsiyalashuvi tufayli shakllanishini, bu cheksiz va doimiy yuz ke-chadigan jarayon ekanligini ta’kidlaydi. Muammoning va sotsial intellektni rivojlantirishga yo‘naltirilgan dasturni tatbiq etishning nazariy tahliliga ko‘ra, sotsial intellektning rivojlanishi  shaxsning hayotiy tajribasi, empatiya, sotsial-madaniy muhit, erudisiya, kommunikativ kompetensiya, sotsial-perseptiv qobiliyat, sotsial xayol,  va muomalaning sotsial texnikasi bilan bog‘liqligi (A.L. Yujaninova (1984) ilmiy dalillangan.
Shuningdek, sotsial intellekt insonning xatti-harakatlari va sa’y-harakatlarini, uning noverbal reaksiyalarini ta’minlaydi. U shaxsning kommunikativ qobiliyatini va «inson-inson» kasb tipidagilarning muhim kasbiy sifatlari kognitiv tashkil etuvchisi hisoblanadi.  Yuqoridagi qisqacha nazariy tahlil sotsial intellektni rivojlantirish dasturini mazmunan qanday ko‘rinish olishi kerakligi to‘g‘risidagi umumiy yo‘nalish beradi.
Dasturni asoslovchi nazariy tahlil asosida o‘qituvchilar sotsial intellektini rivojlantirishga mo‘ljallangan psixotrening mashg‘ulotlar majmuini shakllantirish uchun bir qator amaliyotda qo‘llanilgan psixotre-ning dasturlariga tayanildi (Lukyanova M.I, Bolshakov V.Yu., Klyueva N.V., Marder L., Sovetova Y.).
O‘qituvchining sotsial intellektini optimallashtirishga yo‘naltirilgan dasturni qo‘llash uchun bir qator jihatlarni inobatga olishga e’tibor qaratildi:
-dastur o‘qituvchining sotsial intellektini o‘stirishga mo‘ljallanganligi;
-ishtirokchilarning bir jamoadan bo‘lishi;
-qo‘llanilishi va vaqt tejamkorligining inobatga olinishi;
-jamoadagi muhitni yaxshilashga qaratilgan mashqlardan foydalanish;
-mashg‘ulotlarda qaytar aloqani yo‘lga qo‘yilganligi;
-ishtirokchilardan ortiqcha vaqt talab qilmaslik;
-natijalarni qayd etishning shakllantirilganligi;
-muammoning yechimini topish imkoniyatining namoyon eta olganligi;
O‘qituvchilar sotsial intellektini rivojlantirishga mo‘ljallangan trening dasturimiz ikkita bosqichli dasturdan iborat bo‘lib, ularni har biri bir kunlik vaqtni olishini hamda ishtirokchilardan ortiqcha  vaqt talab etmasligini inobatga olib rejalashtirildi.
Rivojlantiruvchi trening dasturlarida o‘qituvchilarning ikki mehnat kuniga mo‘ljallanganligi bois, ularda ham sotsial intellektni va uning kasbiy faoliyatda rivojlanishiga xizmat qiluvchi sotsial-psixologik kompetentlikni o‘sitirish ham e’tiborga olindi.
Sotsial intellektning rivojlanishiga bag‘ishlangan bir qator psixotrening dasturlari bilan tanishildiki, ularning ko‘p qismida  treninglarning umumiy holati o‘rganildi: Yu.B. Gatanov muallifligida ishlab chiqilgan «Emotsional intellekt va kreativlikni rivojlantirish», I.Tyatenkova, A.Cherepanov, G.Fadeykinlarning «Treninglar usullar metodikasi va ularni qo‘llash xususiyatlari» dasturi, N.Yu.Xryasheva va S.I.Makshanov-larning trening qoidalariga bog‘liq yondashuvlari, M.Mikalkoning «Intellekt treningi» Trevisa Bredberrining emotsional intellektni rivojlantirish bo‘yicha tavsiyalari e’tibor qaratildi. Yuqorida tahlil etilgan tanishib chiqilgan trening dasturlari, mashqlari va tavsiyalarda ko‘proq shaxslarning ishbilarmonlik va tadbirkorlik faoliyatini rivojlantirishga yo‘naltirilganligi bois,  tanlanadigan dasturda ta’lim jarayoni bilan bog‘liq o‘qituvchilarning sotsial intellektini rivojlantirishga mo‘ljallangan  psixotrening mashg‘ulotlarni takomillashtirishga  e’tibor qaratildi. Mazkur dasturda o‘qituvchining sotsial intellektini rivojlantirish dasturining mazmuni navbatdagi paragrafda batafsil keltiriladi.
Birinchi dasturda, ishtirokchilarning bir jamoa a’zolari uchun mo‘ljallangan. Bu esa trening mashg‘ulotlarini tashkil etish va ularni samarali natijalarga erishishni yengillashtiradi.
Ikkinchi dasturda esa ishtirokchilar turli pedagogik jamoa a’zolari ishtirokida sotsial intellektni rivojlantirish mashqlari mujassamlashtirilgan.  Chunki, birinchi holatda bir jamoa a’zolarining o‘zaro bir-birlarini oldindan bilishlari va o‘zaro hamkorlik muhitini shakllantirishda ortiqcha qiyinchilik tug‘dirmaslikda qo‘l keladi.
Ushbu rivojlantiruvchi dasturlarni amaliyotda tatbiq etishda alohida va o‘zaro izchillikda foydalanish ham nazarda tutilgan. Ikkinchi dasturdagi har xil jamoa a’zolarining ishtirokini ko‘zda tutilganligi ishtirokchilarning sotsial intellektini rivojlantirishda muhim o‘rin tutadi. Ular kutilmagan vaziyatlarga, notanish kishilar va muhitga duch kelishlari, professional moslashuv uchun sharoitlar tanlashga yangi ko‘nikma va malakalarni shakllantirishga yordam beradi.
O‘qituvchining kasbiy faoliyatida sotsial intellekt rolini oshirishning muhim shartlaridan uning faoliyatini ta’minlashga qaratilganligidir.  O‘tgan bobda o‘qituvchilarning kasbiy faoliyati bosqichlarini empirik o‘rganilganda  sotsial intellektning turli xil darajada  kamol topganligining guvohi bo‘lindi.
Bu esa  sotsial intellektning kasbiy faoliyati jarayonida ahamiyatini yanada oshirish va ta’minlash uchun maxsus yondashuvni amalga oshirishni taqozo etadi.
Buning  uchun  pedagoglarning sotsial-psixologik mahsuldorligini ta’minlash dasturlariga tayanish muhimdir.  Dasturning amalga oshirish tizimi bir necha bosqichdan iborat. Uning batafsil holati quyida taqdim etiladi.
Kirish
Zamonaviy psixologiya fani o‘qituvchi faoliyatini  insonnparvarlash-tirish, shaxsga yo‘naltirilgan, madaniy va globallashuv sharoitiga qaratilgan yangi konseptual yondashuvni taqdim etish  ahamiyatli. O‘zbekiston ta’lim tizimida yuqori sotsial kompetentlikka ega bo‘lgan o‘qituvchi faoliyatini tashkil etadi.
O‘qituvchining sotsial intellekti tuzilishida o‘zaro ta’sirlashuvning ham kasbiy, ham shaxsiy faoliyatida yaqqol namoyon etishi, vaziyatlarga ijtimoiy moslashuvchanligi, o‘zaro ta’sirlashuvning turli xil holatlariga ijtimoiy tayyorligini ta’minlashga xizmat qiluvchi  dasturga zarurat mavjud.  O‘qituvchining sotsial intellekti va sotsial munosabatlarga tayyorligi ta’lim muassasasi va ta’lim oluvchilar faoliyatini ijobiy xususiyatlarini aks ettiruvchi muhim holatdir. Shuning uchun ham o‘qituvchilarning sotsial intellektini yuqori darajada bo‘lishi ta’lim oluvchilarni jamiyat hayotini barcha jabhalariga tayyorlashga xizmat qilishini inobatga olgan holda dastur yaratishga e’tibor qaratildi. Biz tomonimizdan taqdim etilayotgan dastur ikkita alohida, ammo bir-birini mazmunan boyitadigan trening mashg‘ulotlaridan iborat. Ularni birgalikda va alohida tatbiq etish ham mumkin. Quyida dasturlarning har ikkalasining umumiy mazmuni bilan tanishtirib o‘tamiz.
«O‘qituvchilar  faoliyatining sotsial-psixologik  samaradorligini rivojlantirish» trening dasturi
Dasturninng asosiy tushunchalari.
Sotsial intellekt
Kompetentlik:
1. Mutaxassisning shaxsiy imkoniyatlari va  kasbiy faoliyatini namo-yon etishiga xizmat qiluvchi, ta’lim jarayonida insonlar bilan munosabatini hal etishga xizmat qiluvchi bilim, ko‘nikmalarni namoyon qiluvchi shaxsiy imkoniyatlari.
2.  O‘qituvchi kasbiy  faoliyatining bilish va amaliy jihatlarini ifodalashga xizmat qiluvchi shaxs ta’limot darajasi.
Umummadaniy kompetentlik – ta’lim olish darajasi, o‘zini o‘zi ma’lumotliligini oshirish, bilish va shaxslararo munosabat sharoitida  mustaqil faoliyat yurita olish malakasi.
O‘qituvchining kasbiy kompetentligi – ta’lim oluvchilar bilan mu-nosabat o‘rnatishni ta’minlovchi muomala usullarini, ma’lum qadriyatlarni, ideallari va pedagogik ongini ifoda etuvchi; ta’lim oluvchilarning ehtiyojlari va qiziqishlarini, xulq-atvor va faoliyat usullarini erkin tan-lash qoidalarini hisobga olib, ularga ta’sir ko‘rsatuvchi pedagogik texnologiyalarni egiluvchan yuritish malakasi, tajriba va bilimlar yig‘indisi.
O‘qituvchining sotsial-psixologik kompetentligi (kommunikativ) sotsiumda - shaxslararo munosabatning samarali darajada ishtirok etishni ta’minlash qobiliyati. Ushbu qobiliyat shaxsning hamkorlikdagi faoliyatida shakllanadi. Sotsial-psixologik kompetentlikka quyidagilar kiradi:
· sotsial vaziyatlarni to‘g‘ri boshqarishga mo‘ljal olishi va sotsial rollarni mos tarzda aniqlay olish uquvi;

· boshqa insonlarning hissiy holatlarini va insoniylik xususiyatlarini to‘g‘ri baholash uquvi;
· atrofdagilar va   muomaladagi sheriklari bilan muloqot qilish va  o‘zini boshqalar o‘rniga qo‘ya olish uquvi.
Sotsial kompetentlik – hayotning turli sohalarida o‘zaro ta’sirla-shuvga tayyorligi va qobiliyati, sotsial moslashuvchanlik va tayyorligining birligi; sotsial kompetentlilik jabhalari: asosiy qadriyatlar, shaxslilik sifatlar, sotsial-psixologik bilimlar, o‘quv va malakalar.
Sotsial-psixologik samaradorlik - bu sotsial kompetentlilikni umumlashgan tavsifi, shaxsiy sifatlari, sotsial-psixologik  bilim, ko‘nikma va malakalar,kommunikativ qobiliyatlar.
«O‘qituvchilar faoliyatining sotsial - psixologik samaradorligini rivojlantirish» treningi dasturi
Trening maqsadi:
O‘qituvchilarda sotsial ta’sirlashuvni rivojlanttirish va ta’lim mu-hitida sotsial ta’sirlashuv tajribalarini boyitish;  o‘qituvchining pedago-gik o‘zaro ta’sirlashuv jarayonida o‘zining sotsial  faolligini  ta’minlashga yo‘naltirilgan.
Trening  vazifalari:
· o‘qituvchilarni sotsial-psixologik jihatdan ta’lim jarayoniga qo‘shilib ketishini  (o‘zaro ta’sirlashuv, pedagogik vaziyatlar, bahs-munozara, vaziyatlarni modellashtirish va boshqalar);
· trening ishtirokchilarini zarur shaxslilik sifatlarini  muomala jarayonida, hamkorlik qilishga  qobiliyatlilik, shaxslararo jozibadorlik, sotsial kompetentlilikni namoyon etishi (refleksiya, empatiya, sotsial mobillik, tolerantlik);
· o‘qituvchilarni o‘zlari uchun sotsial o‘zaro ta’sirlashuvi va muvaffaqiyatli hamkorlikka xizmat qiluvchi zarur qadriyatlarni  anglashi;  shuningdek, o‘qituvchilarni oldingi sotsial ustanovkalarini o‘zgartirishga tayyorligini, qadriyatlarini ularni sotsial-psixologik samaradorligini ta’sirlashuvidagi ahamiyatini  o‘stirish;
· pedagogik o‘zaro ta’sirlashuv vaziyatida faol pozisiyani shakllantirish, kommunikativlik tashabbuskorlik va nizoli  vaziyatlarda mas’uliyatni olishga tayyorlash;
· yangi sotsial tajribalarga xayrixohlik, yangi sotsial-psixologik bilimlarga  sotsial sezgirlikni rivojlantirish.
Trening guruhi bilan ishlash tamoyillari.
Sotsial-psixologik trening samaradorligi natijalari quyidagi tamo-yillarga bog‘liq:
1. Muomalaning majburiy emasligi.
2. O‘zini o‘zi baholashi, ya’ni o‘zini o‘zi ochishi.
3. Qaytar aloqaning ijobiy xarakteri.
4. Munosabatlarda raqobat muhitini hosil qilmaslik, ya’ni guruhda o‘zaro ishonch va psixologik xavfsizlik, maksimal qulaylik, o‘zaro qadr-qimmatli qadrlashga erishish.
5. Qo‘shilishib ketish.
6. Aqliy va hissiy sohalarning uyg‘unlashuvi.
	Trenining uchun yuqori darajada hissiy ravshanlik ishtirokchilarni muomalada ochiqlikni namoyon qilishiga imkon beradi. Treningaqliy tahliliy jarayonlarni faollashtiradi. Bunday intellektual shakllardan biri barcha mashg‘ulotlarda  guruhiy bahs-munozaradan foydalanish.
Treningni amalga oshirish tartibi.
Trening ikki xil usulda amalga oshiriladi:
Birinchisi – bir kunlik trening  yagona mashg‘ulotga mo‘ljallangan bo‘-lib, uning davomiyligi 1,4-2 soatga,  ishtirokchilar  4-5 kishidan ishtirok etadi (jami ishtirokchilar 20 nafar kishidan iborat);
Ikkinchisi – uch kunga mo‘ljallangan bo‘lib, har biri 3 soatli davo-miylikka ega bo‘lgan  3 ta mashg‘ulot bo‘lib, unda 25 nafar ishtirokchi qatna-shadi.
Treningga qo‘yilgan talablarga muvofiq mashg‘ulotlar tuzilishi ta’-minlangan bo‘lib, treningni o‘tkazish jarayoni quyidagilarni o‘zida qamrab olgan:
· guruhning ish qoidasini qabul qilish,
· guruhni jipslashtirish mashqlari,
· guruhning toliqishini oldini olish va uni jonlantirish mashqlari
· psixogimnastika elementlari bilan mashqlantirish,
· har bir mashg‘ulot yakunida va mashg‘ulot jarayonida qaytar aloqani ta’minlash mashqlari va topshiriqlarning mavjudligi.
Treningdagi o‘yin mashqlarining xususiyatlari
· sotsial kompetentlikni o‘ziga birlashtirgan mashqlar qisqa ko‘ri-nishga ega emas, har bir topshiriq o‘zida qadriyatlar, shaxs sifatlarni shakl-lantirishga, sotsial-psixologik va kommunikativ ko‘nikma va malakalarni o‘zlashtirishga yo‘naltirilgan topshiriqlarni birlashtirgan;
· trening ishtirokchilari bitta pedagogik jamoa a’zolari bo‘ladi (topshiriqlarni hamkorlikda bajarishlari o‘zini va bir-birlarini bilish-lari, bir-birlarini o‘zaro tushunishlarini va yaqinlashishlarini muvofiq-lashtiradi);
· trening mashqlari o‘zini o‘zi rivojlantirish, o‘zini o‘zi kamol top-tirish, imkoniyatlarini ro‘yobga chiqarish, qobiliyatlarini, sotsial-psixologik mahsuldorlikni asosi bo‘luvchi sotsial o‘zaro ta’sirlashuvda  shaxsiy imkoniyatlarni namoyon etishga mo‘ljallangan.
Trening ishtirokchilarini rag‘batlantirish tizimi
Rag‘batlantirish tizimi o‘qituvchilarning sotsial kompetentligini ta’minlashi uchun zarur shaxsiy sifatlar, qadriyatlar, o‘zaro ta’sirlashuvning ijobiy jihatlarini kamol toptirishga e’tibor qaratishlarini ko‘zda tutadi. Mashg‘ulotlar davomida har bir pedagogning sotsial-psixologik samaradorlik natijalari baholanib, qaerda qiyinchilik va murakkabliklarga duch kelishlari qayd etib boriladi. O‘zini o‘zi tahlil qilish, refleksiya, pedagog uchun odatiy va shaxsiy ahamiyatga ega hisoblanadi.
Baholash usullari
· Boshqaruvchining qarorlari − treningning har bir ishtirokchilarini va har bir guruhni mashg‘ulotlardan so‘ngra ma’lum ball bilan baholaydi, bunda guruhning faolligi, guruhiy mulohazalarni asosli ekanligi, originalligi, tashabbuskorligi, refleksiyasi, tolerantlik va boshqalarga asosla-nadi.
· O‘zaro baholash – har bir guruh boshqa guruhlarni mashg‘ulotlarni ballar orqali baholaydi: o‘zaro ta’sirlashuv malakalarini o‘zlashtirilgan-ligini, hamkorlikka va tolerantlikka qobiliyatni rivojlanganligini baholaydi.
· Guruhning o‘zini o‘zi baholashi har bir guruh a’zolari o‘z sherikla-rini har bir mashg‘ulotdan keyin baholaydilar. Agar guruh a’zolaridan kim faol va topshiriqlarni yaxshi bajarganda yuqori ball qo‘yadilar. Bu esa guruh a’zolarining sotsial munosabat usullarini o‘zlashtirganligi, sezgirligi, kuzatuvchanligi, o‘zaro ta’sirlashuvda erishilgan natijani va qo‘yilgan maqsadga erishilganlikni baholaydi.
· Har bir trening ishtirokchisining bahosi trening ishtirokchilari kun boshida baholash varag‘ini oladilar va unda o‘zining va boshqa guruh-larning ballarini qayd etishi ko‘zda tutilgan. Har bir mashg‘ulotdan so‘ngra   va kun yakunida natijalar jamlanadi.
Jarima fond – agar mashg‘ulotlarda belgilangan qoidalar buziilganda, mas’uliyatni bir kishi zimmasiga yuklab qo‘yish, faollik namoyon etilmaganda, mashg‘ulot topshiriqlari bajarilmaganda jarimaga tortiladi (bu malakalarnimashqlantirishda o‘zini o‘zi tartibga solish, o‘zini o‘zi nazorat qilish va o‘zini o‘zi baholashga hizmat qilish usuli hisoblanadi). Bir kunlik mashg‘ulotning mazmuni
Trening ishtirokchilari ishning qoidalari  bilan tanishadilar va qoidani barchalari qabul qiladilar. Boshlovchi rag‘batlantirish tizimini tushuntiradi va har bir guruh uchun baholash jadvalini taqdim etadi. Dastlab, guruh  a’zolarining  jipsligi va hamjihatligini ta’minlash uchun chi-gal yozdi mashqlantirish amalga oshiriladi.


  XULOSA

1. Psixologiyadagi ilmiy-nazariy va metodologik adabiyotlar tahlili o‘qituvchi kasbiy faoliyati kompetentligiga xizmat qiluvchi  sotsial intellekt mezonlarini tadqiq qilishga oid mukammal tadqiqotlarning bugungi  kunda yetarli emasligini ko‘rsatdi. Holbuki, sotsial intel-lektning dastlabki vazifasi har bir shaxsni, uning kasbiy taraqqiyotiga salbiy ta’sir etishi mumkin bo‘lgan turli xil holatlardan  asrashga, avay-lashga va to‘g‘ri yo‘naltirishga xizmat qilishdan iboratdir. 
1. Turli bosqichlardagi ta’lim muassasalarida olib borilgan empirik tadqiqotlar natijasi ijtimoiy taraqqiyot tamoyillariga xizmat qiluvchi sotsial intellektning namoyon etilishi, aksariyat hollarda, emotsional intellekt, shaxs tiplari va shaxslilik xususiyatlari, kasbiy kompetentligi, kognitiv, emotsional, xulqiy jihatlarga bog‘liq ekanligini ko‘rsatdi. Binobarin, bugungi kunda talaygina ta’lim muassasalarida sotsial intellekt omillarining o‘qituvchi kasbiy faoliyatini tashkil qilishda yetarli daraja-da qaror toptirilmayotganligi oqibatida o‘quvchi yoki talabalar bilan ma’lumziddiyatlarga, muvaffaqiyatsizliklarga va ayrim  psixologik inqirozlarga duch kelinayaptiki, bu holat mazkur muammoga alohida ijtimoiy zaru-rat sifatida qarashni, talqin qilishni va tadqiq qilishni muqarrar surat-da taqozo etdi.
3.  Ma’lum ijtimoiy zarurat muammosi  sifatida o‘rganilgan sotsial intellekt ko‘rsatkichlari tahlili talaygina o‘qituvchilarning kasbiy fao-liyatiga nisbatan ijobiy munosabatni yetarlicha o‘rnata olmayotganliklari, tashkil etilgan hamkorlik faoliyatidan (o‘qituvchi-o‘quvchi, o‘qituvchi-o‘qituvchi, o‘qituvchi – rahbar misolida) yetarlicha qoniqmayotganlik (ma’lumotlar tahlili Gilfordning «Sotsial intellektni» o‘rganish uslubi natijalariga  asoslangan), o‘ziga ishonish, o‘zgalarga ishonuvchanlik, o‘zini nazorat qilish bilan bog‘liq hissiy me’yorning ba’zi  hollarda buzilishi, yuqori hissiy zo‘riqishga bo‘lgan moyillikni namoyon etilishi (ma’lumotlar tahlili  Ketell tomonidan ishlab chiqilgan uslubiy ko‘rsatmalarga asoslangan), kasbiy faoliyat talablari va shaxs imkoniyatlari o‘rtasidagi mutanosibliklarning (ma’lumotlar tahlili G. Ayzenk, V. Merlin tomonidan ishlab chiqilgan na-zariy va empirik ishlanmalarga asoslangan) ta’minlanishiga yetarlicha e’tibor berilmayotganligi kabi qator muammolarning mavjudligidan va bugungi kunda ular o‘z ilmiy-amaliy yechimini kutayotganligidan dalolat beradi.
4. Barcha bosqich o‘qituvchilarning sotsial intellekti va shaxslilik xususiyatlari o‘rtasidagi o‘zaro bog‘liqlik va aloqadorlikning rivojlani-shida muloqotga moyillik, hissiy barqarorlik, ijtimoiy dadillik, ijtimoiy yetuklik, o‘ziga ishonish, o‘zini nazorat qilish xususiyatlari yetakchi omil sifatida namoyon etilishi mumkin ekanligi o‘z tasdig‘ini topdi. 

ILOVALAR

Sotsial intellektni ekspert baholash so‘rovnomasi
Yo‘riqnoma: Hurmatli respondent sizga taqdim etilayotgan bandlar bo‘yicha hamkasbingiz (o‘qituvchi-o‘quvchilar uchun)  xos bo‘lgan sifatlarni  mosligini 5 balli shkala bo‘yicha baholang. Sifatlarning  juda mos kelmaganligini1ball va juda mos ekanligini 5 ballda ifodalang. 
Juda to‘g‘ri – 5 ball
To‘g‘ri – 4 ball
Bilmayman – 3 ball
To‘g‘ri emas – 2 ball
Umuman to‘g‘ri emas – 1 ball
Tanlagan javob variantingizning so‘rovnomaning javoblar varaqasida qayd eting. Javoblaringiz uchun sizga oldinda tashakkur bildiramiz!

	T/r
	Savollar
	1
	2
	3
	4
	5

	1. 
	Boshqalarning hissiy-emotsional holatiga sezgir
	
	
	
	
	

	1. 
	Jamoa, guruh a’zolari bilan hamkorlik qila oladi
	
	
	
	
	

	1. 
	O‘zaro foydali munosabatlar (hamkorlik) o‘rnatishga qobiliyatli
	
	
	
	
	

	1. 
	O‘z muloqotini aniq maqsadga yo‘naltira oladi
	
	
	
	
	

	1. 
	Shaxslararo munosabatda o‘z hatti harakatlarini (gavda tuzilishi, qo‘l-oyoq harakatlari, mimika) to‘g‘ri boshqara oladi
	
	
	
	
	

	1. 
	Yaxshi tinglovchi
	
	
	
	
	

	1. 
	Atrofdagilar nazarida ishonchli va mas’uliyatli
	
	
	
	
	

	1. 
	Har xil bosqich insonlar orasida  o‘zini tuta bilish qobiliyati
	
	
	
	
	

	1. 
	Maqsadli muloqotga intiladi
	
	
	
	
	

	1. 
	Shaxslararo munosabatda o‘z nutqiga (ovoz toni, gapirish maromi) katta etibor qaratadi
	
	
	
	
	

	1. 
	Insonlarning tuyg‘ularini tez ilg‘aydi
	
	
	
	
	

	1. 
	Odamlarga munosabatini to‘g‘ri amalga oshiradi
	
	
	
	
	

	1. 
	Insoniy munosabatlarni o‘rnatish malakasiga ega
	
	
	
	
	

	1. 
	Muloqotning o‘zaro tushunish tamoyiliga amal qilishdarajasi
	
	
	
	
	

	1. 
	Munosabatda qadriyatlarga rioya qilishi
	
	
	
	
	

	1. 
	Insonlarning harakati, ovoz toni, so‘zi orqali emotsiyasini o‘qiy oladi
	
	
	
	
	

	1. 
	Hamkorlik harakatlarini ongli amalga oshiradi
	
	
	
	
	

	1. 
	Muomala qoidalarini amalga oshirishga shayligi
	
	
	
	
	

	1. 
	Muloqotni hamsuhbat kimligiga ko‘ra
o‘rnatadi
	
	
	
	
	

	1. 
	Munosabatga ehtiyojmandlik va uni amalga oshirishga tajribaga egaligi
	
	
	
	
	


Javoblaringiz uchun tashakkur bildiramiz!
Shkalalar:
	Boshqalarni tushunish qobiliyati
	Sotsial malakalar
	Muoma
sirlaridan xabardorlik
	Maqsadli muloqotga  yo‘naltirilgan

	Moslik
«ko‘zgusi»

	1,6,11,16
	2,7,12,17
	3,8,13,18
	4,9,14,19
	5,10,15,20



Shkalalar bo‘yicha eng yuqori o‘ringa ega bo‘lgani sizning sotsial intellektingizdagi yetakchi omillarni belgilaydi.
	Boshqalarni tushunish qobiliyati
	Bunday tipdagilarboshqalarning hissiy-emotsiyasional holatiga juda sezgir, yaxshi tinglovchi, insonlarning tuyg‘ularini tez ilg‘aydi va insonlarning harakati, ovoz toni, so‘zi orqali emotsiyasini o‘qiy oladigan insonlar hisoblanadi

	Sotsial malakalar
	Bu tipdagilar jamoa, guruh a’zolari bilan hamkorlik qila oladi, atrofdagilar nazarida ishonchli va mas’uliyatli, odamlarga munosabatini hamkorlik istagi orqali  to‘g‘ri va ongli amalga oshiradi

	Muomala sirlaridan xabardorlik
	Bunday insonlar o‘zaro foydali munosabatlar (hamkorlik) o‘rnatishga qobiliyatli, ularda har xil bosqich insonlar orasida  o‘zini tuta bilish qobiliyati yuqori darajada bo‘lganligi bois insoniy munosabatlarni o‘rnatish malakasiga ega va o‘z munosabatini muomala qoidalariga rioya qilgan holda amalga oshiradi

	Maqsadli muloqotga yo‘naltirilgan
	Ushbu tipga mansub insonlaro‘z muloqotini aniq maqsadga yo‘naltira oladi, maqsadli muloqotga intiladi, muloqotning o‘zaro tushunish tamoyiliga amal qiladi, hamda o‘z muloqotini hamsuhbat kimligiga ko‘ra o‘rnatadi

	Moslik «ko‘zgusi»
	Bunday shaxslar shaxslararo munosabatda o‘z hatti harakatlarini (gavda tuzilishi, qo‘l-oyoq harakatlari, mimika) to‘g‘ri boshqara oladi, o‘z nutqiga (ovoz toni, gapirish maromi) katta etibor qaratadi, munosabatda qadriyatlarga rioya qilishi va munosabatga ehtiyojmandlik va uni amalga oshirishga tajribaga egaligi bilan alohida ajralib turadi



J.Gilfordning «Sotsial intellektni tadqiq etish» metodikasining umumiy tuzilishi bilan tanishtirish orqali uni amaliyotga qo‘llash uchun zarurligini e’tirof etamiz.  Metodika o‘zida to‘rt guruh subtestlarni mujassamlashtirgan bo‘lib, ularning har biri bo‘yicha  tavsiflar quyida keltiriladi.  Sotsial intellektni o‘rganish testi umumiy mazmuni quyida keltiriladi. Buning uchun har bir subtest mazmuniga alohida izoh beriladi.
1-   «Yakunlangan tarix» subtestning mazmuni
Bu subtestda tekshiriluvchi  Sobir (Bartestning original variantidagi qahramonning ismi) bilan bog‘liq sodir bo‘lgan  hayotiy vaziyatlar ifodalangan rasmlarg e’tibor qaratishi so‘raladi. Barni-taqirbosh kishi bo‘lib, u ofisiant bo‘lib ishlaydi. Vaziyatlarda uning rafiqasi, kichkina o‘g‘li va Botirnining o‘rtog‘i ishtirok etadilar.
Subtestning har bir topshirig‘ini chap tomonida  ma’lum vaziyatlar aks etgan bir qator rasmlar joylashtirilgan. Tekshiriluvchi undagi qahramonning  kechinmasin, maqsadini aniqlashi  va o‘ng tomondagi uchta rasmdan vaziyatning uzviy davomi bo‘lganini tanlashi taklif etiladi.Subtestdan namuna keltiriladi:
[image: http://psylist.net/stimulmat/i/gilf04.gif]
Chapdagi rasmda Sobir (Bar)ni sarmast, tomning qirrasida qo‘rqib,  osilib turgan va o‘g‘lidan yordam  so‘rayotgan holati tashvilanayotgan farzand holati ifodalangan.
1-rasmda keltirilgan vaziyat topshiriqning  to‘g‘ri javobi bo‘lib, uni  to‘g‘ri javob sifatida javoblar varaqsida belgilanadi. Chunki, 
1-rasmdagi Sobirnining o‘g‘li bilan rafiqasi devorga narvon qo‘yib, unga yordam berishga shoshilayotganlari ifodalangan holat vaziyatning mantiqiy davomi hisoblanadi.
2-va 3-rasm unchalik to‘g‘ri javoblar emas. 2-rasmda arnining tomdan mustaqil tushayotgan holati hamda 3-rasmda rafiqasi bilan o‘g‘li uning ustidan kulib turgan holatlar mantiqan to‘g‘ri kelmaydi.
Shunday qilib, har bir topshiriqda chapdagi rasmdagi vaziyatdan keyin nima sodir bo‘lganligini qahramonlarning kechinmalari va harakatlariga tayanib  aniqlashi lozim.
Javob uchun Siz o‘zingizga, eng qiziqarli bo‘lgan rasmni tanlab qolmang. Balki tipik va topshirilgan vaziyatning mantiqan uzviy davomini taklif eting.Tanlangan rasmning quyi qismidagi raqamni  javoblar varaqasida qayd eting. Test kitobchasining o‘ziga hech qanday belgi qo‘yilmasin.
Subtest 14 ta topshiriqdan iborat. Subtestni bajarish uchun 6 daqiqa vaqt ajratilgan. Topshiriqni bajarilishi uchun ajaratilgan vaqt 1 daqiqa qolganda, tekshiriluvchi ogohlantiriladi. Topshiriqni tez bajarishga harakat qilish, alohida topshiriq uchun ko‘p vaqt ajratmaslik, topshiriq murakkab bo‘lsa, uni yechishga so‘ngra qaytish mumkinligi,  murakkab vaziyatlarda ham, hattoki, u tekshiriluvchi uchun ishonchli bo‘lmasa-da javob berishi tushuntiriladi.

J. Gilfordning «Sotsial intellektni tadqiq etish» testining umumiy ko‘rinishi
1. «Yakunlangan hikoya» subtesti rasmlari

2- «Ekspressiya guruhlari»  subtestining mazmuni
Navbatdagi subtestda tekshiriluvchi insonning  gavdani tutishi, imo-ishorasi, mimikasi, ifodali harakatlari va  holatini aks ettirgan rasmlar bilan ishlaydi.
Tekshiruvchining topshiriq mohiyatini tushuntirish uchun namuna keltirilgan. Namunaning  chap tarafida insonning fikri, tuyg‘usi va maqsadini ifodalovchi rasmlar  keltirilgan.
[image: http://psylist.net/stimulmat/i/gilf06.gif]
Uning o‘ng tomondagi to‘rta rasmdan biri  chap tomndagi rasmlar mazmuniga mos holatni, fikrni  yoki maqsadni ifodalaydi. Tekshiriluvchi o‘sha rasmni topishi kerak.
namunadagi topshiriqning to‘g‘i javobi 2-rasmda bo‘lib, u chap tomondagi rasmdagi singari holatni (zo‘riqish yoki asabiylashishni) ifodalagan. Shu sababli, javoblar varaqida 2 raqamini aylana ichiga olinadi. 1, 3, 4-rasmlar mos kelmaydi, chunki, ular boshqa holatlarni aks ettirgan (quvonch va muvaffaqiyatli holat).
Shunday qilib,  2-subtestdagi barcha topshiriqlarni  o‘ng tomondagi rasmlarni  chap tomondagi rasmga mos kelganini topiladi va javoblar maxsus javoblar varaqasiga  belgilanadi.
Subtest 15 ta topshiriqdan iborat. Subtestni bajarish uchun 7 daqiqa  vaqt ajratiladi. Vaqt tugashiga bir daqiqa qolganda, tekshiriluvchiga ogohlantrish beriladi.  Topshiriqni tez bajarishga harakat qilish, alohida topshiriq uchun ko‘p vaqt ajratmaslik, topshiriq murakkab bo‘lsa, uni yechishga so‘ngra qaytish mumkinligi,  murakkab vaziyatlarda ham, hattoki, u tekshiriluvchi uchun ishonchli bo‘lmasa-da javob berishi tushuntiriladi.   Subtest 15 ta topshiriqdan iborat.

2- «Ekspressiya guruhlari» subtesti rasmlari

Navbatdagi subtestda topshiriqlar verbal xarakterga ega bo‘lib, u «Verbal muloqot harakatlarini tushunish» deb nomlanadi. Uning mazmuni bilan quyida tanishtirib o‘tiladi.
3- «Verbal muloqot harakatlarini tushunish» subtestining mazmuni
Subtestda har bir topshirig‘ining chap tomonida bir kishini boshqa kishiga  bildirgan mulohazasi,  o‘ng tomonida  uch xil muomala  vaziyatlari  keltirilgan. Ulardan biri  boshqa ma’noni ifodalydi. Masalan, kar-soqov inson- do‘stiga: «Marhamat qilib, takrorlang». Chunki, kar-soqov insonningdo‘stiga verbal tarzda iltimosi qilishini tasavvur etib bo‘lmaydi. Topshiriqning 2-3- vaziyatlarini ifodalovchi jumlalar shunday ma’noga ega. Faqat 1-vaziyatdagi boshqa ma’noni ifodalaydi. Javoblar varaqasida  1 – raqamni to‘g‘ri javob sifatida belgilanadi.
Tekshiriluvchiga  har bir topshiriqda  chap tomondagi  qolgan ikki vaziyatdan farq qiluvchi boshqa mazmunning ifodalovchi  jumlani tanlash taklif etiladi.
Subtest 12 ta topshiriqdan iborat. Subtestni bajarish uchun 5 daqiqa ajaratiladi. Vaqt tugashiga bir daqiqa qolganda tekshiriluvchi  ogohlantiriladi. Topshiriqni tez bajarishga harakat qilish, alohida topshiriq uchun ko‘p vaqt ajratmaslik, topshiriq murakkab bo‘lsa, uni yechishga so‘ngra qaytish mumkinligi,  murakkab vaziyatlarda ham, hattoki, u tekshiriluvchi uchun ishonchli bo‘lmasada javob berishi tushuntiriladi.

3- «Verbal muloqot harakatlarini tushunish» subtest topshiriqlari
	1. Kishi – o‘rtog‘iga: «Siz ajoyibsiz».
	1. Minnatdor xodim – boshlig‘iga.
2. Yaxshi o‘quvchi  – o‘qituvchisiga.
3. Norozi kishi –  tanishiga .

	2 . Sotuvchi- xaridorga: «Nima kerak  bo‘lsa oling».
	1. Iltifotli o‘qituvchi  – talabaga.
2. Vrach – mijozga.
3. Asabiylashgan milisioner – zorlanayotgan  mast kishiga.

	3. Sudya – g‘olibga: «Tabriklayman».
	1. Ota– g‘olib chiqqan o‘g‘liga.
2. Do‘st – g‘olib chiqqan o‘rtog‘iga.
3. Mag‘lub– g‘olib chiqqan raqibiga.

	4. Mag‘rurlangan ota – do‘stiga : «Unga qarang».
	1. Rashkchi qiz – do‘stiga.
2. Xursand bola– do‘stiga.
3. Zavq-shavqqa to‘lgan qiz– do‘stiga.

	5. Kishi – do‘stiga: «Nima qilayapsan?».
	1. Achchiqlangan ona – bolasiga.
2. Qiziqqon yo‘lovchi – o‘ynayotgan bolaga .
3. O‘qituvchi – namunali o‘quvchiga.

	6. Vrach – bemor bolaga:  «Buni ezg‘ilama».
	1. Ona – o‘g‘liga.
2. Jangchi – dushmanga.
3. Ish bilan band ayol– turmush o‘rtog‘iga.

	7. Ofisiantka – mijozga: «Sizga qanday  yordam berishim mumkin?».
	1. Psixiatr – mijozga.
2. Yo‘lovchi– avariyadan jabrlanayotgan kishiga 
3. Gid – turistga.

	8. O‘qituvchi-talabaga: «Sen buni juda   yaxshi uddalay olasan».
	1. Rafiqa – turmush o‘rtog‘iga.
2. Ona – bolasiga.
3. Trener – sportchiga.

	9. Ota-o‘g‘liga: «Sen menga yoqasan».
	1. Aka  – singliga.
2. Yosh yigit  – do‘stiga.
3. Jiyan – xolasiga.

	10. Boshliq – ishchiga: «Bu yaxshi» .
	1. Murabbiy – artistga.
2. O‘qituvchi – talabaga.
3. Jabrlanayotgan bola – uni urgan raqibiga.

	11. Ona – qochayotgan bolaga: «Jim!».
	1. Asabiylashgan ota – chinqirayotgan o‘g‘liga.
2. Yo‘lovchi– shofyorga.
3. Yo‘lovchi – ehtiyotsiz bolaga.

	12. Sug‘urta agenti – mijozga: «Marhamat   qilib, imzo cheking».
	1. Mehmonxona ma’muri – mijozga.
2. Avtograflarkolleksioneri – «yulduzga».
3. Kassir – qarzdorga.



Navbatdagi topshiriqlar 4-«To‘ldirilgan hikoya» subtesti deb nomlanib, unda  1-subtest topshiriqlari singari vaziyatlar keltirilgan
4- «To‘ldirilgan hikoya» subtestning mazmuni
Subtestda  tekshiriluvchi  Fozil (Ferdinad) faoliyati haqidagi  tarixni ifodalovchi rasmlar ustida ishlaydi. Fozil boshliq  bo‘lib ishlaydi, oilali. Uning rafiqasi va o‘g‘li bor. Shuning uchun hikoyada uning oilasi va  xodimlari  ishtirok etadi.
Subtestda 14 ta topshiriq mavjud. Subtestning har bir topshirig‘i sakkizta rasmdan iborat. Yuqoridagi to‘rta rasm Fozil bilan bog‘liq yuz bergan voqealarni aks ettirgan. Rasmlardan biri esa tushib qoldirilgan. Tekshiriluvchi pastdagi to‘rta rasmlar orasidan tushib qoldirilgan suratni  topishi va o‘rniga qo‘yishi lozim. Tekshiriluvchi tushib qoldirilgan rasmni  to‘g‘ri topsa, voqeaning mazmuni, unda ishtirok etayotgan qahramonlarning kechinmalari va  maqsadlari tushunarli va aniq bo‘ladi. Subtest bo‘yicha namuna keltiriladi:

«Sotsial intellektni tadqiq etish» test natijalarini rasmiylashtirish va qayta ishlash tizimi
Testning javoblar varqasi
F.I.Sh._________________________________ Vaqt _____________
Yosh _____________________ Jins_____________Mutaxassisligi_________________
	
	1-subtest 1
	2-subtest
	3-subtest
	4-subtest

	Misol
	1 2 3
	1 2 3 4
	1 2 3
	1 2 3 4

	1
	1 2 3
	1 2 3 4
	1 2 3
	1 2 3 4

	2
	1 2 3
	1 2 3 4
	1 2 3
	1 2 3 4

	3
	1 2 3
	1 2 3 4
	1 2 3
	1 2 3 4

	4
	1 2 3
	1 2 3 4
	1 2 3
	1 2 3 4

	5
	1 2 3
	1 2 3 4
	1 2 3
	1 2 3 4

	6
	1 2 3
	1 2 3 4
	1 2 3
	1 2 3 4

	7
	1 2 3
	1 2 3 4
	1 2 3
	1 2 3 4

	8
	1 2 3
	1 2 3 4
	1 2 3
	1 2 3 4

	9
	1 2 3
	1 2 3 4
	1 2 3
	1 2 3 4

	10
	1 2 3
	1 2 3 4
	1 2 3
	1 2 3 4

	11
	1 2 3
	1 2 3 4
	1 2 3
	1 2 3 4

	12
	1 2 3
	1 2 3 4
	1 2 3
	1 2 3 4

	13
	1 2 3
	1 2 3 4
	
	1 2 3 4

	14
	1 2 3
	1 2 3 4
	
	1 2 3 4

	15
	
	1 2 3 4
	
	



Standart ko‘rsatkichlarni aniqlash uchun me’yoriy  jadval
 (18-55  yosh guruhi uchun)
	Standart  qiymat
	Subtestlar

	
	1
	2
	3
	4

	1
	0 – 2
	0 – 2
	0 – 2
	0 – 1

	2
	3 – 5
	3 – 5
	3 – 5
	2 – 4

	3
	6 – 9
	6 – 9
	6 – 9
	5 – 8

	4
	10 – 12
	10 – 12
	10 – 11
	9 – 11

	5
	13 – 14
	13 – 15
	12
	12 – 14



Metodikani qayta ishlash kaliti:
	№
	1-subtest
	2-subtest
	3-subtest
	4-subtest

	1
	2
	1
	3
	4

	2
	2
	4
	3
	3

	3
	2
	3
	3
	3

	4
	3
	3
	1
	2

	5
	1
	2
	1
	1

	6
	3
	1
	2
	1

	7
	3
	2
	2
	4

	8
	3
	2
	1
	1

	9
	3
	1
	2
	1

	10
	3
	4
	3
	2

	11
	3
	1
	1
	1

	12
	1
	1
	2
	2

	13
	1
	2
	
	2

	14
	2
	4
	
	1

	15
	
	4
	
	



Test natijalarining sharhi
Natijalarni qayta ishlash tugagandan so‘ngra har bir subtest bo‘yicha standart ball olinadi . Bu darajalar xulq-atvorni anglash qobiliyatini   bildiradi. Standart ball mazmuni quyidagicha
1. ball – inson xulq-atvorini past anglashga qobiliyatlilik;
2 ball– inson xulq-atvorini anglashga o‘rtachadan past qobiliyatlilik);
3 ball – inson xulq-atvorini o‘rtachadan me’yordagi  qobiliyatlilik);
4 ball – inson xulq-atvorini  anglashga o‘rtachadan yuqori  qobiliyatlilik;
5 ball – inson xulq-atvorini  anglashga yuqori qobiliyatlilik







Buxoro davlat universiteti Ijtimoiy-iqtisodiy fakulteti Psixologiya ta`lim yo`nalishi bitiruvchisi Ergashova Dilafruzning “Sotsial intellekt diagnostikasi” mavzusidagi bitiruv malakaviy ishiga
T A Q R I Z
Mamlakatimizda amalga oshirilayotgan ta’lim islohotlari jarayonida o‘qituvchi faoliyatiga qo‘yiladigan talablar uning ham kasbiy, ham shaxsiy faoliyati bilan bog‘liq masalalarni ro‘yobga chiqarishda muhim ahamiyat kasb etmoqda. 
Prezidentimiz I.A.Karimovning zamonaviy o‘qituvchi timsoliga bergan tavsifida bu masalaning turli xil jabhadan ko‘rish mumkinligi, o‘qituvchi timsoli zamon talabi darajasida kamol topishi hamda boshqalar uchun o‘rnak bo‘la olishi qayd etiladi. 
Sotsial intellekt muammosi haqida dunyodagi ilg‘or psixologiya maktablari vakillari tomonidan talaygina izlanishlar olib borilganligini alohida qayd etish mumkin.
Sotsial intellektning tabiatini yoritishda biz intellekt bo‘yicha mavjud psixologik yondashuvlarning umumiy holatini tahlil etib o‘tishni maqsadga muvofiq deb hisoblaymiz. Bugungi kunga qadar mavjud ilmiy yondashuvlarning quyidagi tartibda intellekt yondashuvlari sifatida e’tirof etish mumkin.
Bitiruv malakaviy ishining maqsadi qilib, o‘qituvchilarning sotsial intellektini diagnostika qilishdan iborat. Bitiruv malakaviy ishining predmeti esa o‘qituvchining kasbiy faoliyati samaradorligiga ta’sir etuvchi sotsial intellekt omillarini o‘rganishdan iborat. 
Demak, sotsial intellekt muammosi psixologiyada bir necha jabhalarda o‘rganilgan bo‘lib, ularda sotsial intellektning umumiy tabiati,  atamaning fanda qo‘llanilishi va ayrim faoliyat yo‘nalishlari chegarasidagina tadqiq etilganligini ko‘rish mumkin. Mazkur tadqiqot ishini ijobiy baholab, ishni himoyaga  tavsiya  etaman.

Psixologiya fanlari nomzodi, dotsent                           E.Z. Halimov 

Buxoro davlat universiteti Ijtimoiy-iqtisodiy fakulteti Psixologiya ta`lim yo`nalishi bitiruvchisi Ergashova Dilafruzning “Sotsial intellekt diagnostikasi” mavzusidagi bitiruv malakaviy ishiga
T A Q R I Z
Hukumatimiz tomonidan bugungi ta’lim jarayoniga qo‘yilgan yuksak talablar o‘qituvchi faoliyatini yanada chuqurroq o‘rganish bilan birga uning o‘ziga xos ijtimoiy-psixologik jihatlarini tadqiq qilishni ham e’tibordan chetda qoldirib bo‘lmasligini taqozo etmoqda.
O‘qituvchining o‘quvchi shaxsiga ta’sirini belgilovchi omillar sirasiga kiruvchi psixologik holat borki, bu shaxslararo  munosabatni, insonlar o‘rtasida erkin va samimiy munosabat muhitini, o‘rtoqlari, ish o‘rni hamkasblari  va atrofdagi boshqa insonlar bilan muvaffaqiyatli muomala jarayonini yaratishga  xizmat qiluvchi sotsial intellekt omillari bilan belgilanadi va baholanadi. Zero, o‘qituvchilarning aqliy qobiliyatlarini va fahm-farosatliligini  xarakterlovchi intellekt darajasi bilan bevosita raqobatlashadigan, insonning ijtimoiy fazilatlarini shakllanishida muhim o‘rin tutadigan shaxslararo munosabat, o‘zaro hurmat, empatiya, o‘zga insonlarning kechinmalarini o‘qiy oladigan, ishonch va tuyg‘ularini tushuna oladigan  sotsial intellekt muammosini  o‘qituvchi misolida o‘rganish muhim ahamiyat kasb etadi.
Sotsial intellekt muammosi psixologiyada bir necha jabhalarda o‘rganilgan bo‘lib, ularda sotsial intellektning umumiy tabiati,  atamaning fanda qo‘llanilishi va ayrim faoliyat yo‘nalishlari chegarasidagina tadqiq etilganligini ko‘rish mumkin.
Bitiruv malakaviy ishining metodlari. Dj.Gilfordning «Sotsial intellektni o‘rganish» metodikasi; N.Xollning «Emotsional intellektni aniqlash» testi; R.B.Kettellning «Shaxsni 16 omil yordamida o‘rganish so‘rovnomasi»; «Sotsial intellektni ekspert baholash» so‘rovnomasidan foydalanilgan.
Ergashova Dilafruzning bitiruv malakaviy ishini ijobiy baholab, ishini himoyaga tavsiya etaman.  

Psixologiya fanlari nomzodi, dotsent                           G.B. Xudoyqulova


[bookmark: _GoBack]Buxoro davlat universiteti Ijtimoiy-iqtisodiy fakulteti Psixologiya ta`lim yo`nalishi bitiruvchisi Ergashova Dilafruzning “Sotsial intellekt diagnostikasi” mavzusidagi bitiruv malakaviy ishiga ilmiy rahbar

XULOSASI

Zamonaviy ta’lim jarayonida o‘qituvchi faoliyati samaradorligining ta’minlanishida bevosita sotsial intellekt ta’siri masalasini alohida tadqiq etilishini taqozo etmoqda. Shundan kelib chiqib, bugungi kunda ta’limning turli bosqichlarida xizmat qiluvchi o‘qituvchilar kasbiy faoliyati samadorligi uchun muhim bo‘lgan sotsial intellekt omillarini tadqiqot ob’ekti va predmeti sifatida empirik jihatdan alohida o‘rganish maqsad qilib olindi.
Bitiruv malakaviy ishining vazifalari quyidagicha belgilanib olingan: o‘qituvchi kasbiy faoliyati samaradorligiga ta’sir etuvchi sotsial va emotsional intellekt ko‘rsatkichlari o‘rtasidagi korrelyatsion bog‘liqlikni tahlil qilish; o‘qituvchining shaxs tiplari, shaxsililik  xususiyatlari  bilan sotsial intellekti o‘rtasidagi o‘zaro korrelyatsion mutanosiblik ko‘rsatkichlarini aniqlash; o‘qituvchining sotsial intellektini rivojlantirishga doir ilmiy-amaliy tavsiyalar ishlab chiqish iborat bo`lgan.
O‘qituvchilar sotsial intellekti ko‘rsatkichlarini tadqiq qilish: intellekt modellari, emotsional intellekti, moslashishi, empatiya, shaxs tiplari bilan intellekt munosabatlari, shaxslararo munosabatda sotsial intellektning roli bo‘yicha olingan nazariy hamda empirik ma’lumotlar shaxslararo munosabatning sotsial-psixologik, psixodiagnostik, shaxs psixologiyasiga, pedagogik psixologiyaga doir mexanizmlari hamda psixologik qonuniyatlarni aniqlashga xizmat qiladi. Bitiruv malakaviy ishi kirish, ikkita bob, xulosa, foydalanilgan adabiyotlar ro‘yxati va ilovalardan iborat. 
Fayziyeva Dildoraning “Bolalar tarbiyasida oila, ta’lim muassasasi va mahalla hamkorligining psixologik xususiyatlari” mavzusidagi bitiruv malakaviy ishni himoyaga  tavsiya  etaman.

Psixologiya kafedrasi o`qituvchisi                                    D.A. Sobirova 

